
ATRAKO NA MCDONALD’S

ARUBA

Ta buska Erick Schneiders

DEPORTE

FC Barcelona ta bira doño 
atrobe di Kopa Rei

DEN E BEMBE

‘Badia Smokin’ HOT BBQ 
Competition’

Kosta di Kòrsou 
por sufri daño di zeta 

WILLEMSTAD. - Trahadó ta keda den estado di shòk despues di atrako na McDonald’s 
Dr. Maalweg. Ayera anochi lat, momentu ku empleadonan di McDonald’s tabata 
preparando pa sera porta, kuater homber tur kara tapá i un ku arma di kandela den 
man ta sorprendé e trahadónan den e negoshi. Un di e empleadonan a spanta asina 
tantu ku el a pèrdè konosementu i a keda basta ratu den e situashon ei. Ta ora ku 
personal di ambulans a yega, a traha kuné pa trese bèk na tinu. E kuater atrakadónan 
a hui den un Toyota Vitz. 

WILLEMSTAD. - Dia 
30 di mei komunidat na 
Kòrsou ta rekordá ku 48 
aña pasá a tuma lugá na 
Kòrsou un lucha di e pueblo 
trahadó kontra di opreshon 
i deskriminashon. Tur aña 
Kòrsou ta konmemorá e 
echo históriko aki i den 
e kuadro ei, Gobièrnu di 
Kòrsou i Kas di Kultura ta 
invitá pueblo di Kòrsou na 
un akto seremonial pa ku 
Konmemorashon di 30 di 
mei 1969. 

E seremonia aki ta tuma 
lugá dia 30 di mei 2017, na 
Plasa Wilson “Papa” Godett, 
5’or di atardi pa 7.30 di 
anochi. Oradó di Órden ta 
sr. Amado “Broertje” Rojer.

Dia 30 di mei 
lo rekordá 
lucha di e 

pueblo 
trahadó di 

48 aña pasá

Bon Siman

WILLEMSTAD.- Ayera 
den oranan di atardi sentral 
di Polis a risibí informashon 
di un kaso di maltrato ku 
a tuma lugá na un kas na 
Winston Churchillweg.

Mesora a manda kantidat 
di Polis na e kas despues di 
e risibí e informashon ku un 
Polis lo mester ta envolví 
den e kaso aki.  

Segun informashon ku 
èkstra ta dispone di dje ta 
indiká ku e promé patruya 
Polisial ku a yega na e sitio a 
agredí e señora debí ku esaki 
a forsagea ku e agentenan 
na e sitio. Despues a hasi 
detenshon di e señora aki. 
Tambe outoridatnan a 
detené un hòmber famia 
di e dama ku tambe tabata 
stroba outoridatnan di 
hasi nan trabou i a asta 
menasá outoridatnan ku un 
machete.

Pero loke ku ta mas 
remarkabel den e kaso aki 
ta ku no a hasi detenshon 
di e agente Polisial di fam 
B ku ta esun metí den e 
kaso di violensia doméstiko 
aki, esta esun ku a agredí 
su partner. EXTRA a risibí 
yamada di personanan ku 
den pasado a keda detené 
pa violashon doméstiko 
puntrando nan mes ku 
ki midi ta midi i dikon 
no a realisá detenshon 
di  e  agente P ol isial .

Agente 
Polisial ta 

agredí 
su partner

I no ta keda detené

WILLEMSTAD.- Kambio 
frekuente di minister 
ta stroba proseso di 
enseñansa. Esei di akuerdo 
ku e sindikato di trahadónan 
den sektor di edukashon 
(SITEK). Segun presidente 
di SITEK, sr. Darius “Lio” 
Plantijn, kambio frekuente 
di Minister di enseñansa 
ta stroba proseso di 
enseñansa. Segun Plantijn, 
ta bon konosí ku, ki ora un 
Minister di enseñansa nobo 
sinta ta bin stagnashon 
den hinter e proseso 
di enseñansa. Esaki ta 
konta pa Ministerio di 
Enseñansa, pa direktivanan 
di skol, instansianan di 
edukashon, pa skolnan i 
desafortunadamente tambe 
pa trahadónan den skol i 
nos muchanan, sr. Plantijn 
a splika. 

Di akuerdo ku Lio 
Plantijn (Sitek):

Kambio di 
Minister 
kada bes 
ta stroba 

enseñansa

Sigui lesa pagina 5

Kambio di Minister ta 
trese kambio di vishon 
i kambio di maneho ku 
ta trese e adaptashon i 
konfushon nesesario. Esaki 
Fundashon Material pa Skol 
ta eksperensiando. Manera 
ta konosí FMS tin e enkargo 

Kontinuashon di pagina 4
Kambio di Minister

pa sòru pa buki pa skolnan. 
E kambio di Minister, ku tur 
kambio ku esaki ta trese 
kuné a pone ku Fundashon 
Material pa Skol no a risibí e 
sèn pa hasi tur e trabounan 
pa di forma responsabel 
por tuma tur buki di aña ku 
ta kabando, bèk i entregá 
bukinan na tempu pa aña 
eskolar 2017- 2018. 

Pa e último 2 añanan 
eskolar FMS a traha den 
estrecho koperashon ku 
direktivanan di skol i 
skolnan. Bukinan tabata 
yega skolnan promé ku e 
fecha akordá.

 FMS tin promo na 

televishon pa konsientisá 
nos muchanan pa kuida 
bukinan di skol. E aña aki 
esaki no por a tuma lugá 
pa motibu ku e sèn no a 
yega FMS. E situashon ta 
dje preokupante ku asta 
si FMS haña e sèn awe, 

probablemente tin skol 
avansá ku lo no haña 
nan, buki pa ougùstùs 
2017. Esaki ta un di e 
konsekuensianan di kambio 
frekuente di Minister di 
enseñansa, sr. Plantijn a 
terminá bisando.

WILLEMSTAD.- Sra. 
p a r l a m e n t a r i o  E l s a 
Rozendal ta kompartí e 
preokupashon di Fundashon 
Material pa Skol (FMS) 
ku ainda ta sperando riba 
fondonan di gobièrnu pa e 
proseso di repartishon di 
buki por kana sin problema. 
Asina e parlamentario a 
duna di konosé na EXTRA 
ayera nochi. Segun sra. 
Rozendal, kisas tin un 
konfushon si pasobra tin 
e impreshon ku lo no tin 
plaka pa enseñansa, loke ta 
un konsepto masha general. 
Den kurso di siman pasá 
FMS a yama un reunion 
ku e diferente aktornan 
den enseñansa i tambe 
parlamentarionan pa duna 
un splikashon di nan ròl 
den e etapa aki, i kiko ta 
nan preokupashon. Pues e 
reunion tabata den kuadro 
di entrega di bukinan usá i 
repartishon di buki pa e aña 
eskolar nobo.

Henter  e  par t i  d i 
risibimentu i repartishon 
di buki via di FMS ta algu 
ku ta ser hasí den kuadro 

Por bai surgi tardansa 
den repartishon 
di buki di skol

FMS a pone aktornan i 
parlamentarionan na altura

di enseñansa liber, segun 
Rozendal. Tin e proseso di 
entrega di buki ku tin di 
tuma lugá. Parti dje proseso 
aki ta enserá ku mester 
‘scan’ kada buki riba nòmber 
di e alumnonan. I den esaki 
semper tin mester di hende 
pa yuda pasobra ta trata di 
hopi buki.

Pero e problema ta ku 
FMS ta pendiente pa risibí 
un sierto montante di 
gobièrnu pa e por hasi e 
trabou.

 E ta algu ku tin 
palabrashon riba dje ku 
gobièrnu pero nan ta 
preokupá no solamente ku 
e plaka no a keda depositá 
pa nan, sino ku nan ta den 
un preshon di tempu. 

Segun sra. Rozendal, e 
tambe meskos ku demas 
kolega i aktornan den e 
sektor ta preokupá ku e 
situashon aki. Tin un trabou 
ku tin di ser hasí pa tuma 
bukinan dje aña eskolar 
aktual i pa repartí bukinan 
tambe pa e aña eskolar 
nobo. 

EXTRA a puntra sra. 
Rozendal si e lo bai pidi 
klaridat riba un ke otro 
komo parlamentario, pero 
el a splika ku ta FMS a 
djis pone nan ta altura di 
e situashon. E fundashon 
tambe tin konfiansa ku na 
momentu ku e gobièrnu i e 
titular di enseñansa nobo 
sinta, ku lo duna e atenshon 
nesesario mesora pa wak 
kiko ta e situashon i kon 
por remediá esaki. Pero tur 
kos ta dependé si nan haña 
e finansiamentu na tempu.



Djaluna 29 Mei 2017 7

WILLEMSTAD.- Djamars 
dia 23 di aprel último a 
surgi un aksidente na e 
kompania petrolero di 
Trinidad Petrotrin i segun 
informashonnan alrededor 
di 300 barí di fuel oil a bai 
laman. For di e tempu ei 
manchanan di zeta ta drif 
den laman i a yega partinan 
di kosta di Venezuela i 
Boneiru i awor tambe Klein 
Kòrsou. Asina Ministerio di 
Salubridat Medio Ambiente 
i Naturalesa ayera anochi a 
duna di konosé. 

Na Kòrsou e ministerio 
a aktivá e tim di insidente 
ku ta monitoriá e situashon 
na tera. A bai un atvertensia 
pa esnan ku ta frekuentá 
kosta, hasi uzo di kosta òf 
laman i piskadónan pa tene 
kuenta ku posibel presensia 

Despues di “oilspill” na Trinidad i daño na Klein Kòrsou

Kosta di Kòrsou lo por sufri daño di 
manchanan di zeta ku ta drif den laman 

di manchanan di zeta den 
laman.

Komo e zeta tin basta 
dia ta drif riba laman su 
struktura a fragmentá di 
tal manera ku e ta drif bou 
di awa i ta hopi difísil pa 
mir’é i tuma medidanan 
efisiente. Esaki ta pone ku 
ta kasi imposibel pa evitá ku 
partinan di e zeta aki lo por 
yega nos kosta. Ministerio 
d i  Sa lubr idat  Medio 
Ambiente i Naturalesa ta 
den kontakto permanente 
ku otro ministerionan i 
servisionan i ya a forma 
diferente tim pa posibel 
limpiesa di áreanan ku lo 
por keda afektá. Ta hasi 
petishon na tur siudadano 
ku mira manchanan di zeta 
riba nos kosta pa mèldu 
esaki na Ministerio via 

number di telefòn 522-0224.
Durante wikènt a sali 

na kla ku banda Sùit Ost di 
Klein Kòrsou ta levemente 
shushá ku zeta. Esaki ta 
loke Outoridat Marítimo di 
Kòrsou (MAC) a informá. 

MAC ta sali for di e 
prinsipio ku e restunan 
di zeta tambe por afektá 
diferente parti di e kosta 
di Kòrsou. P’esei ta pidi 
instansianan konserní, i 
públiko en general, pa keda 
kouteloso. No ta trata aki di 
kantidatnan enorme di zeta, 
pero no ta konosí tampoko 
aktualmente unda e zeta ta 
i kon grandi e problema ta. 
Ta pidi entre otro hotèlnan, 
skolnan di sambuyamentu 
i doñonan di empresanan 
kant’i laman, pa avisá 
hende ku ta hasi uso di 
laman tokante e posibilidat 
di zeta den awa i pa duna 
instrukshon pa no mishi 
ku e zeta i tuma kontakto 
mesora ku outoridatnan 
na Fort Nassau, RCC 

Wardakosta òf Carmabi, ora 
ta señalá zeta.

MAC a bisa ku: “te ainda 
no tin niun motibu pa drenta 
pániko. Tambe ta importante 
pa splika turistanan pa 

keda trankil i ku no ta 
trata di un insidente lokal.  
Outoridatnan den region 
ta monitòr e situashon i ta 
keda den kontakto estrikto 
ku otro.”

WILLEMSTAD.- 
Awe mainta  10 ’or 

gobernador lo huramentá 
gran parti di e gabinete-
Rhuggenaath, ku ta konsistí 
di partidonan PAR (ku tin 6 
asiento den Parlamento), 
partido MAN (5 asiento) 
i partido PIN (1 asiento). 
Manera ta konosí no ta tur 
e ministernan nobo lo ta 
presente. Tur hende sobrá 
lo keda huramentá djabièrnè 
2 di yüni. Segun Eugene 
Rhuggenaath, ku ta bira 
lider di e gabinete, tin un 
sintimentu di entusiasmo 
ku ta biba den e tim di 
ministernan nobo. ‘Nan 
ta prepará pa traha. Na 
promé instansia nos lo tin 
hopi atenshon pa e aspekto 

WILLEMSTAD.- 
Resientemente dia 19 mei 
2017 e tim multidisiplinario 
a realisá kòntròl na EWT 
(Europe West Indies Trading) 
situá na Bombardiersweg 1.

Durante  e  kòntrò l 
aki a resaltá e manera 
Ekonómikamente 
profeshonal, ordená i 
strukturá ku EWT ta ser 
atministrá. 

 Kòntròl dirigí na e  
magazijn  i tambe e frizer 
a konstatá ku e produkto 
keshi  di kual fecha di 
vensementu a pasa (den e 
fase di jonge kaas), a ser 
atministrativamente separá 
for di tur otro produkto ku 
ta válido pa benta. Tur Esaki 
konforme regla i stándarnan 
establesé

Ta bon pa remarká ku e 
produkto keshi tin diferente 
fase di transformashon, i 
kada fase tin lokual ta ser 
yamá “rijpingsperiode”. 

WILLEMSTAD.- Sentral di polis a risibí informashon 
di un aksidente na e krusada Caboverdeweg/Seru 
Fortunaweg kaminda ku 2 outo lo mester ta envolví.E 
promé patruya ku a yega na e sitio mesora a sera 
kaminda debí na e situashon di tráfiko ku a keda atras 
despues di e aksidente. Tambe outoridatnan mester a 
pidi presensia di personal di fundashon kuido Ambulans 
pa transportá un di e shofùrnan ku a resultá heridá. 
Despues di a risibí promé asistensia e shofùr a keda 
transportá pa departamento di emergensia di Hospital 
Sint Elizabeth.

Gobièrnu nobo lo tin énfasis riba situashon sosial

“Bo por bisa ku tur hende awor 
na Kòrsou ta biba den sustu”

Rhuggenaath: Ta trahando riba un programa di urgensia

2 outo envolví den aksidente na
 krusada Caboverdeweg/Seru Fortunaweg

sosial.” Rhuggenaath ta 
splika: ‘Praktikamente 
nos no por papia tokante 
bario bon i malu mas na 
Kòrsou. Esaki na deber di 
e kriminalidat. Bo por bisa 
ku tur hende awor ta biba 
den sustu. Gobièrnu mester 
sirbi tur hende. P’esei nos ta 
trahando riba un programa 
di urgensia riba tereno 
sosial. Den un par di luna 
gobièrnu lo ehekutá esei. 
Nos punto di enfoke lo ta: 
kreashon di empleo, mas 
trabou, drechamentu di 
bario i skolnan.”

Manera  ta  konos í 
ehekushon di e programa 
di urgensia lo ta den man 
di Reda Sosial. “Pero komo 
gobièrnu nos lo duna 

Hefe di Inspekshon Ekonómiko Ronny Cornelis

EWT, un ehèmpel 
pa otro ‘Wholesale’ nan

Verse Kaas   1 dia, 
Jonge Kaas  4 – 6 siman
Jong Belegen  8 

siman
Half belegen  3 

luna
Belegen           6 

luna
Oude Kaas     10 

luna òf mas.
Aparte di e tareanan di 

Inspekshon, supervishon i 
kòntròl, MEO (Inspekshon 

Ekonómiko), tin e tarea 
di informá i eduká nos 
komunidat. Resumiendo 
MEO kier  a  rat i f iká 
ku na EWT no tabatin 
n i n g u n  o m i s h o n , 
konsekuentemente tur 
kos tabata  konforme lei i 
reglanan vigente. Meskos 
ku MEO ta sanshoná kos 
robes, den e kaso aki MEO 
ke aploudí e echo ku EWT a 
kumpli tremendamente.

nos kontribushon. Nos 
mester traha huntu, yega 
na un maneho integral. 
P’esei tur e ministerionan 
mester ta enbolbí.” Segun 
Rhuggenaath Reda Sosial 
ta na altura di e situashon 
di nos barionan. “Nan por 
hasi e trabou di ehekushon. 
Nan tin rekonosementu  i 
eksperensia.”

Segun Rhuggenaath pa 

solushoná problemanan den 
bario “nos mester bai na rais 
di e problemanan. Nos lo no 
drecha e situashon aktual 
pa bin ku mas kámara 
òf mas polis. E kousa ta 
e situashon ku bou hopi 
famia ta lanta. Yunan ku no 
ta bai skol, mama i tata ku 
no ta forma famia, falta di 
entrada. Nos mester traha 
na un manera práktiko: Ki 

sosten un famia mester? Tin 
mamanan soltero ku mester 
haña guia di un  trahadó 
sosial? 

Nos tin ku wak na e 
problema sosial riba un 
manera integral. Den e 
kuadro ei tur ministerionan 
mester traha huntu.”

WILLEMSTAD.- Hòmber 
manehando un vehíkulo 
a hañ’e envolví den un 
aksidente ku kasi a resultá 
den un aksidente muchu 
mas grave despues ku el a 
aksidentá kontra di un otro 
shofùr manehando un Quad.

Quad envolví den aksidente na St. Joris
Kousa di e aksidente 

aki no ta konosí pero tur 
kos ta indiká ku un di e 
vehíkulonan lo a traha un 
mal trabou i asina kousa e 
aksidente.

Outoridatnan ku a 
presentá na e sitio mesora a 

pidi presensia di Fundashon 
Ku ido  Ambu lans  pa 
transportá shofùr di e quad 
ku a resultá heridá i tabata 
keha di hopi doló.

 Despues di a duna promé 
asistensia e shofùr a keda 
transportá pa departamento 
di emergensia di Hospital 
Sint Elizabeth. 

Akusadonan kaso atrako ku morto  
“Franky” ta bai korte Superior

 
WILLEMSTAD.- 
Akusadonan den kaso 

atrako ku morto  komo 
konsekuensia “Franky”, a 
apelá nan sentensia.

Ta trata di e kaso 
kaminda e propietario di 
“Franky’s chair”  Frank 
Ignacia di 74 aña a pèrdè 
su bida, despues di a keda 
atraká den su propio kas 
dia 20 di desèmber 2015, 
na Blue Bay Resort.

  Pa ku esaki 4 ruman; 
G i o v a n n i ,  E d d i e n n e , 
Shurella  i Claudio Susanna 
a keda akusá, di ta esnan 
responsabel pa e kaso di 
atrako brutal aki. 

Dia 8 di mart último e 
akusadonan a keda kondená 
pa korte di promé instansia.

Shurella a risibí   un 
kastigu  di prisòn di 6 aña 
despues ku fiskal a hasi 

un demanda  di 10 aña di 
prisòn. Eddiene  a keda 
kondená na un kastigu di 
prisòn di 11 aña despues di 
a keda demandá na 15 aña.

Pa Claudio Brian un 
kastigu di 11 aña i 9 luna 
despues ku Ministerio 
Públiko a pidi 15 aña prisòn. 
Pa Giovanni  5 aña i 9 luna 
di prisòn. Fiskal a hasi un 
petishon di 10 aña prisòn.

Durante  tratamentu tur 
e akusadonan a ninga e 
akusashonnan  i a bisa ku 
nan no sa nada di e atrako.  
E anochi ei huntu ku Frank 
tabatin un otro víktima. Ta 
trata di Hortencia ku tabata 
kompañá e víktima den e 
bibienda.

 El a deklará na polis ku 
riba e dia ei,  despues ku e 
ku Frank a yega kas, el a 
mira un hòmber kara tapá 

ku maskarada di karpachi 
tras di Frank. 

El a bira su kara i mira 
un di dos malechor. E promé 
malechor a kuminsá bringa 
ku Frank. El a push’é benta 
abou

Mar’é na man i pia, tape 
su boka, lastr’é pone den 
kamber i despues huntu ku 
e otro a  maltrat’é. 

Segun Hortencia e di dos 
hòmber tambe a kuminsá 
bringa kuné maltrat’é mara 
su mannan i hib’é den 
kamber huntu ku Frank.

 E hòmbernan tabata bati 
Ignacia ku skòp den su boka 
i su atras. Despues nan a 
puntr’é pa e kluis.

 Segun Hortencia el a 
sinti kon e dos hòmbernan 
tabata lastra e kluis fo’i 
den kamber bai kuné 
afó. Hortencia a bisa di a 

rekonos’é e malechor ku a 
maltrat’é  na su wowonan 
komo un hende ku el a 
bai skol kuné. Durante 
konfrontashon di  foto serka 
polis, Hortencia a rekonos’é 
Brian komo esun ku a 
agredié i tabatin kara tapá. 
Den un otro konfrontashon 
di foto, Hortencia ta 
rekonos’é Eddienne komo 
esun ku tabatin e maskarada 
di e karpachi bistí.

 Segun Hortencia, el a 
rekonos’é Edienne na su 
stèm, postura i e flèktunan 
bou di e maskarada. Edienne 
a mara Frank, miéntras 
Brian a mara e. 

Polis nan a haña den 
telefòn di Brian e mesun 
maskarada ku Hortencia 
a deskribí. E malechornan 
e anochi ei a bai ku e Jeep 
Cherokee di Frank ku a keda 

PHILIPSBURG.- 
E hòmber O.T.G di 

27 aña sospechá di a 
kometé 11 atrako armá na 
supermarketnan chines i 
tambe restorantnan entre 
yüli i òktober aña pasá, 
a keda demandá na un 
kastigu di prizòn di 12 aña. 

Durante tratamentu den 
korte di promé instansia, e 
akusado a bisa hues   ku e 
ta inosente.

Segun e akusado e ta un 
hòmber ku ta traha duru i 
nunka no a kometé niun 
atrako.

Fiskal a akusá O.T.G. di 
ta envolví sigur den un òf 
dos atrako armá kara tapá 
i tambe no ménos ku 29 
atrako ku a keda hasí den 
e di 3 kuartal di aña pasá i 
tambe den e investigashon 
ku yama Onyx.

Fiskal no por a trese 
sufisiente evidensia ku tin 
di aber ku e sospechoso, ni 
tampoko su ko akusado K.P. 
di 25 aña di kual su kaso lo 
keda tratá otro dia.

Esaki a pone ku e 
abogado di e akusado 
O.T.G. Shaira Bommel,  a 
trese den su defensa ku e 
evidensianan ku tin na e 

momentonan aki kontra su 
kliente no tin valides.

Segun fiskal tur e krímen 
nan ku a keda hasi tabata di 
mesun  “modus operandi”.

Tur establesimentu 
chines a keda hòrtá  entre 
6’or pa 9’or di anochi pa dos 
persona.

E  v í k t i m a n a n  a 
konta polis, ku un di e 
atrakadónan ta karga e tas 
pa hinka e plakanan aden, 
miéntras e otro ta para ku 
dos arma den su man.

Na total nan a logra bai 
ku un total di US $16,000  
kèsh.   E otro ko akusado 
K.P. tabata envolví den un 
atrako armá na  Budget 
Marine na Waterfront Road 
dia 19 di òktober  2016. Dia  
2 di mart  2017 el a keda 
sentensia na 3 aña komo 
e shofùr di e vehíkulo di 
eskape despues di e atrako 
aki. E mesun vehíkulo a 
keda uzá durante vários otro 
atrako ku a  keda mentá den 
e file di O.T.G. segun fiskal. 

Fiskal a bisa mas aleu 
ku restonan di K.P. su 
DNA a keda hañá riba un 
tas di lomba parti patras 
den su vehíkulo.   Segun e 
akusashonnan K.P. tabata 
e hòmber ku ta drenta e 

Hòmber akusá di mas ku 29 atrako 
demandá na 12 aña di prizòn

establesimentunan chines 
ku e tas di lomba.

  O.T.G. ta esun ku lo ta 
keda pará ku e armanan 
den man, pero e akusado ta 
ninga esaki redondamente. 
Riba esaki e akusado 
a remarká pa wak e 

kámaranan.  Fiskal a duna 
di konosé ku e hòmber armá 
a para pose ku e armanan 
kasi similar manera e 
aktornan den e pelíkula 
hamaikino“Shottas” 
tabata aktua. K.P. den 
un kombersashon riba 

WILLEMSTAD.- Despues 
di a sali pa asina por a 
bai tèst e dòmtrùk pa por 
a presentá na pista kuné 
ayera. Djasabra último 
shofùr di un dòntrùk a 
pèrdè kòntròl riba esaki I 
a bai bòltu den un kura di 
kas na Kaminda George 
Willems.

Testigunan a deklará 
ku e trùk tabata bin ku 
ve los idat  hopi  ha l tu 
d i r ekshon  e  K l ín ika 
Veterinario i aki algu a bai 
robes ku e trùk I el a baha 
for di kaminda I drenta e 
kura di kas, bòltu sigur 
tres biaha pa finalmente bai 
para riba su wielnan bek.

Outoridatnan mester a 

Dòmtrùk a bòltu drenta kura di 
kas na Kaminda Goerge Willems 

pidi presensia di Ambulans 
d i  Fundashon Kuido 
Ambulans pa por duna 
shofùr di e dòmtrùk promé 
asistensia debí ku e la risibí 

leshon na su pia, kabes i 
garganta. Despues el a keda 
transportá pa departamento 
di emergensia di Hospital 
Sint Elizabeth.

hañá na altura di Skèrpènè.
 Despues di a tuma 

imágennan di kámara for 
di e establesimentunan  ei 
banda, a bin mira ku e SUV 
di e víktima a kore pasa i su 
dilanti un Kia Rio blanku ku 
spoiler. Remarkabel tabata 
ku no tin hopi di e Kia nan ei 
ku spoiler ta kore na Kòrsou 
segun fiskal Rip. 

A resultá ku Brian tabatin 
mes un Kia ku spoiler na 
mesun koló. Kolega di 
Edienne a deklará na polis 
ku e akusado a aserk’é na 
trabou pa bai bende algun 
oro pe na “pandhuis”. 

El a hasi esaki na mas 
di 3 okashon. Ora  el a mira 
e armbant ku e nòmber 
“Frank” na djamanta, el a 
pensa mes ora riba e atrako 

WhatsApp a informá su 
frei ku e ta bai hasi algun 
moveshon ku su amigu 
hamaikino O.T.G. mihó 
konosí komo “Black Boy,” 
ku ratu ratu ta bin serka dje 

Sigui lesa pagina  41

Sigui lesa pagina 40

“Komo gobièrnu nobo nos lo evaluá 
situashon finansiero di Kòrsou”

Asina próksimo minister-presidente Eugene Rhuggenaath a splika

WILLEMSTAD.- Komo 
gobièrnu nobo, gabinete-
Rhuggenaath, tin komo 
intenshon pa hasi un 
‘assessment’, ku ta un 
evaluashon finansiero. 
Asina Eugene Rhuggenaath 
a bisa ayera. Manera 
ta konosí awe mainta 
gobernador Lucille George-
Wout lo huramentá e 
gabinete di PAR, MAN i 
PIN, ku Rhuggenaath komo 

minister-presidente.
Rhuggenaath: “Un di e 

promé medidanan ku nos lo 
hasi komo gobièrnu nobo ta 
un assessment. Manera nos 
a tuma nota den medio di 
komunikashon, situashon 
finansiero di Kòrsou ta 
preokupante. Nos tin ku 
wak kiko ta realístiko.”

Mas ku un luna pasá 
Rhuggenaath a manda un 
komunikado di prensa komo 

reakshon riba un ponensia 
ku Gilmar “Pik” Pisas a 
hasi den su funshon komo 
minister-presidente tokante 
situashon finansiero di 
Kòrsou ta hopi malu i 
gobièrnu ta kasi bankrut. 
Rhuggenaath, den e tempu 
ei, a bisa ku deklarashonnan 
di Pisas tabata iresponsabel, 
nò basá riba bèrdat, ku 
konsekuensia negativo 
pa nos ekonomia.  A pidi 

pa Minister Pisas aklará e 
situashon aki i rektifiká su 
deklarashonnan. Pisas no a 
rektifiká esaki.

Otro punto di atenshon 
pa Rhuggenaath ta ku den 
hopi di e ministerionan 
for di 10-10-10 tabatin 
problema ku e kapasidat 
pa ehekutá. “Nos tin ku 
bai paga tinu riba dje. Tin 
diferente sekretario-general 
di ministerionan ku te ainda 

ta interino, ku ta nifiká ku 
nan no ta permanente.” 
Pero segun Rhuggenaath 
e topkader, ku ta e tim ku 
tin ku guia un ministerio, 
mester tin e posibilidat pa 
funshoná mas mihó posibel. 
“Si tin posishonnan klave 
ku ta habrí, nos tin ku yena. 
Nos lo investigá e situashon 
interinamente, pa nos por 
duna e mihó servisio na 
komunidat.”

E di dos edishon di Summer 
School na kaminda

WILLEMSTAD. - Den 
kolaborashon ku  The 
Business Connection, Yes 
Recruitment & Training 
i  Creat ivEncore  ADG 
Consultancy ta organisá pa 
di dos biaha un “Summer 
School” pa profeshonalnan.

For di  26 yüni ya ta 
asina ku e training ta bai 
kuminsá. Den un periodo 
di kuater siman lo ta bai 
tin training di abilidat 
p a  p r o f e s h o n a l n a n , 
empresarionan i studiante.  
E trainingnan di e “summer 
school” ta desaroyo pa 
hisa e efisiensia na trabou, 
ampliando e konosementu i 
abilidatnan den nan tereno 
di ekspertisio.

“Pa amplia konosementu 
tin algun opshon: sea ta 
bai skol bèk, òf ta siña riba 
trabou òf mester hasi un 

kurso aki aya. 
Pa hopi hende, e promé 

opshon di bai skol ta henter 
un sakrifisio i ta dura un 
par di luna òf añanan. E 
di dos opshon ta kaminda 
mayoria hende ta pega. Bo 
ta siña riba trabou: Klaro ! 
Pero ken ta bisa ku esei ta 
e manera mas efisiente pa 
traha? Ken ta bisa ku no tin 
otro manera mas fásil pa por 
solushoná situashonnan? 
Pero ei mes: kon por krese? 
Pa e motibu aki ta bai sigui 
un kurso.”

Segun e invitado di  ADG 
Consultancy, Ariadne Flores-
Sophia. 

“Mayor ia  b iaha  e 
kursonan aki ta kosta un 
par di shen florin, loke ta 
pone ku ta un por sigui i 
despues mas o ménos  seis 
luna asina kisas por permití 

un mas. “
Pa redusí e kostonan pa 

por ofresé e training aki e  
kantor di konsulta a aserká 
algun otro ekspertonan pa 
un kolaborashon úniko.

“Nos ta di opinion ku 
huntu nos ta mas fuerte 
i esaki por mira na e echo 
ku nos tur tin nos mes 
ekspertisio pero ainda por 
traha huntu pa por kontribuí 
na nos komunidat. Manera 
ta bisa konosementu ta 
poder i loke nos tur ta 
para pe ta pa kompartí 
konosementu.”

Den e luna di “zomer” 
e ekspertonan lo ofresé un 
plataforma ku ta ofresé 
diferente tipo di training  
pa un tarifa redusí i ku por 
finalisá den un periodo 
relativamente kòrtiku di 
kuater siman òf ménos. 

...Riba foto aki, por mira representantenan Danny Maarten (YES Recruitment & training) 
Nevita Mezas ( The Business Connection) Ariadne Flores (ADG consultancy) i  Joseph 
Girigorie (CreativEncore)... 

Pa mas informashon por 
bishitá e paginá di facebook  
Curaçao Summer school òf 

por bishitá tambe e wèpsait 
http://adgconsultancy.biz/
SummerSchool/

...Momentu ku Paul Thijssen dunando “customer 
service” durante summerschool 2016...

CARF a  hasi apelashon riba 
esnan interesá pa donashon

WILLEMSTAD. -  E siman 
aki Curaçao Animal Rights 
Foudation (CARF) ta selebrá 
nan 9 aña di eksistensia. 
CARF ta e organisashon mas 
bieu ku e meta di no mata, 
pero reskatá kachónan 

deskuidá na Kòrsou.
Den e añanan tras di 

lomba CARF a logra reskatá 
mas di mil kachó deskuidá  
ku ta kana riba kaya sin 
tin un kas pa biba. Tur 
e kachónan aki a haña e 

kuido nesesario serka CARF 
i a buska un kas pa nan i 
a logra haña hendenan ku 
a tuma e kachónan aki ku 
hopi kariño.

Ta trata di hendenan na 
Kòrsou, Europa, Canada i 
Merka.

Aktualmente CARF tin 
mas di 100 kachó adulto i 
23 yu di kachó pa nan kuida. 
Ta trata di un Fundashon 
ku no ta haña supsidio di 
Gobièrnu i ta dependé shen 
porshento riba donashon i 
regalo.   

Na opinion di CARF, den 
e último añanan e problema 
di kachónan deskuidá no a 
mehorá, pero si hendenan 
a bira mas konsiente ku 
tin mas organisashon ku 
ta trata ku e problema di 
kachónan di kaya.

Siman pasá e Fundashon 
CARF a invitá algun 
Parlamentario i a organisá 
un rekorido na e sitionan 
kaminda ku ta dùmp kachó 
morto i hopi biaha ta dùmp 
kachó na bida tambe. 

CARF ke kontinuá ku 
nan  trabou i p’esei nan 
ta hasi un apelashon riba 
esnan interesá pa hasi un 
donashon na CARF via di 
nan kuenta bankario na 
MCB 21199501, via Pay Pal 
link na www.carfcuracao.
com,

CARF ta aseptá tambe 
sèrbètè, kama pa kachó 

drumi, zeta di koko i tambe 
kumindá pa puppy Proplan 
òf Insfinia.

Por entrega e kosnan na 
THEA Gifts & More na Cas 
Coraweg 39A.

Pa skapa kachónan di kaya

Hulanda

ULANDA.- Durante un fiesta na playa na Bloemendaal 
djadumingu anochi, tabatin hopi boroto i un kantidat 
grandi di bishitante. Debí na esaki, e evenementu 
mester a  terminá 30 minüt promé ku e orario stipulá.
Esaki tabata konforme desishon di agentenan Polisial 
i doño di e playa aki.
Esnan ku no kier a sigui òrdu di Polis a wòrdu detené. 

Fiesta na playa a terminá mas trempan 
debí na kantidat grandi di bishitante

ULANDA.- Djadumingu un morto a kai i tres persona 
a resultá heridá na altura di Meerkerk riba A27. Asina 
Polis a mèldu.
E outo ku sinku okupante a pèrdè kòntròl i sali for di 
riba outopista. E outo a resultá di bòltu riba un tereno 
banda di e kaya.
No tabatin mas persona ni outo embolbí den e insidente 
aki. Polis no a aklará ta kon e aksidente aki por a 
pasa tampoko. Outoridat no a establesé identidat di e 
víktimanan mesora.

Morto i herido despues di 
aksidente di tráfiko riba A27

ULANDA.- Un hóben di 14 aña di Helmond a fayesé 
den Maas bij Well despues ku un jet ski a pasa riba dje, 
segun indikashon di testigunan.
Polis a detené un persona relashoná ku e insidente aki.
Paramedikonan a wòrdu pone na altura ku e hóben 
tabata pèrdí den awa na e sitio. Helikòpter i vários boto 
a ehekutá un búskeda.
Despues di un ora i diessinku minüt a logra saka e 
mucha hòmber for di den awa. Polis a konfiská vários 
jet ski pa investigá e aksidente aki.

Hóben di 14 aña a fayesé dor 
di aksidente riba awa

ULANDA.- Un garashi di parker a basha den otro na 
Eindhoven. Outoridat no a registrá ningun herido 
debí na e insidente aki. No tabatin ningun persona 
den e edifisio, segun Koninklijke Marechaussee, ku 
ta responsabel pa seguridat den e área rondó di e 
aeropuerto.
Brantwer a risibí e notifikashon aki 7’or di anochi. E 
motibu dikon e garashi a basha den otro no ta konosí. 
Debí na e insidente e aeropuerto tabatin problema ku 
koriente. Vários avion a sufri retraso pero esnan ku 
mester a aterisá no a enkontrá ningun problema.

Un garashi di parker a basha 
den otro na Eindhoven

Trahadó ta keda den estado di shòk 
despues di atrako na McDonald’s

WILLEMSTAD. - Ayera 
anochi  lat ,  momentu 
ku McDonald ’s  s i tua 
na Dr. Maalweg tabata 
preparando pa nan sera 
nan porta, kuater hòmber 
tur kara tapá i un ku arma 
di kandela den man ta 
sorprendé e trahadónan 

den e negoshi. 
E kuater hòmbernan 

aki a bin pa buska plaka, 
pero e echo ku ya e plaka a 
bai, a pone ku nan no por a 
haña nada di sèn. Pues nan 
a yega lat.

Pero nan ta ranka 
kadena di oro for di un 

persona ku ainda tabata 
den McDonald’s. 

E loke ku e atrakadónan 
aki a sòru p’e, ta laga 
e empleadonan den un 
shòk formal di kua un 
di nan a bai for di dje i 
a keda basta ratu for di 
konosementu i asta a sòru 

pa preokupashon di e 
trahadó aki.

Personal di ambulans 
a traha duru pa trese e 
empleado aki bèk na tinu.

Mester a trata por lo 
ménos tres trahadó pa e 
shòk ku nan tabata aden.

Slachtofferhulp a yega 

mesora pa kuminsá yuda e 
hendenan aki.

I n f o r m a s h o n  d i 
testigunan ta indiká ku e 
atrakadónan a hui den un 
outo marka Toyota e modèl 
Vitz.

P o l i s  a  y e g a  i 
investigashon ta andando.

...Situashon despues di e atrako. E suseso a laga trahadónan den un shòk formal... 

MEO, BAB i SOAW na SB 
Sta. Maria awe nochi

W I L L E M STA D. -  Awe 
nochi mitar di shete na 
Sentro di  Bario Santa 
Maria e spesialistanan sr. 
Ronny Cornelius, sr. Angelo 
Pichardo i sr. Sidney ‘Chi’ 
Provence lo ta presente 
n a  A ka d e m i a  Po p u l a r 
Errol Scoop pa duna nos 
komunidat informashon 
riba e krísis alimentisio ku 
Kousa Promé ta señalando 
den nos komunidat.

B o  s a  k u  k u a n t u 
infrakshon MEO, SBAB 
i SOAW a topa durante 
e diferente kòntròl na 
establesimentunan?

D j a l u n a  2 2  d i  m e i 
tabatin e promé anochi 
di informashon di e siklo 
di informashon: “Kòrsou: 
un pais ku ta kome for di 
kònteiner, un alivio, un 
benefisio òf un peliger?

Orador pa e  promé 
anochi tabata dr.  Rene 
Rosalia  ku a splika meta di e 
siklo di informashon i dikon 

pueblo di Kòrsou mester 
akshoná pa eksigí rèspèt 
pa nos leinan i nos salú. 
Movementu Kousa Promé 
ke alertá pueblo i mustra 
riba e echo ku nos ta den 
un krísis sin presedente. 
Kòntròl a laga di deseá i a 
krea bou di importadónan 
i doñonan di minimarket i 
supermarket un libertinahe 
ku infrakshonnan ku asta a 
alkansá un nivel kriminal. 
Kousa Promé ke yuda 
trese i lanta konsiensia 
di pueblo pa poko poko 
nos lucha pa sali for di e 
situashon di krísis akí. 
Biba komo un pueblo aisla 
riba un isla importando 
95% di nos kuminda ta 
otro situashon peligroso i 
alarmante pa e konsumidó 
kurasoleño.  Eksesonan 
manera produkto bieu ku a 
pasa fecha, produkto dañá 
i produkto trasnochá ta 
oumentá aun mas e rísiko i 
insiguridat pa e konsumidó 

kurasoleño.
Awe nochi lo tin komo 

oradornan  sr.  Ronny 
Cornelius di MEO, sr. Sidney 
‘Chi’ Provence di SOAW i sr. 
Angelo Pichardo di SBAB. 
Bo sa kuantu infrakshon 
MEO, SBAB i SOAW a topa 
durante e diferente kòntròl 
na establesimentunan? 
Bo ke sa kon serio e 
violashonnan akí ta? Ta ken 
ta responsabel pa kuido di 
salú di pueblo di Kòrsou? 
Akademia Popular Errol 
Scoop kumpliendo ku su 
tarea, funshon i meta ta 
invitá bo pa bin skucha, 
hasi pregunta, papia i forma 
bo opinion krítiko riba e 
faltamentu grave ku rèspèt 
pa nos leinan i nos salú. 

E siklo ta kontinuá dia 
5,12,19 i lo kulminá dia 
26 di yüni ku un pènel di 
eksperto.

Entrada ta grátis.
Un pueblo informá ta un 

pueblo ku defensa!

Durante un ambiente bon animá

Naomi Silvanie a presentá 
‘Joy - # Dushi Feeling’

WILLEMSTAD.- Dilanti 
di un públiko selektá, 
Naomi Silvanie djasabra 
anochi a presentá su 
mas resien produkshon 
musikal titulá ‘Joy # 
Dushi Feeling’. E evento 
ku a tuma lugá na 
Papagayo Beach Club 
na Jan Thiel tabata bon 
animá. E públiko ku a 
presensiá e evento a gosa 
dje presentashon, dos 
sèt di kansion i tambe 
na final dje anochi por 
a mira e videoclip ku a 
keda produsí. Naomi mes 
tabata super satisfecho 
na final dje anochi na 

momentu ku ‘DEN E 
BEMBE’ a kombersá kuné. 
‘Dos siman di preparashon 
intensivo pa por a logra 
loke ku ta keda presentá 
awe nochi”, asina Naomi 
a kuminsá splika.  E disko 
kompakto konteniendo 
e piesa ‘Joy’ entrante 
awe lo ta disponibel na 
diskobarnan lokal. Kumpra 
e CD i kontribuí ku Naomi 
pa e por kaba di realisá su 
produkshon musikal, CD 
kompletu. Riba fotonan ku 
ta kompañá e artíkulo bo 
por apresiá e presentashon 
di Naomi su ‘Joy # Dushi 
Feeling’.

Fast & Furious 8 ta surpasá 1 miar di dòler
WILLEMSTAD.- E di 

8 edishon di ‘Fast and 
Furious’ ayera a logra pa 
surpasá 1 miar di dòler na 
entrada pafó di Merka.

E ta e di 6 pelíkula ku ta 
logra di surpasá e montante 
aki for di Merka.

Na Merka mes e pelíkula 
for di  despues di  su 
premier a logra un entrada 
di 233 mion dòler. Ku e 
entrada total di 1.233 mil 
mion dòler e pelíkula F8, 
manera e ta wòrdu yama, 
ta na di 11 lugá riba e 
lista internashonal di e 
pelíkulanan mas bishitá .

Otro pelíkulanan ku pafó 
di Merka a logra di surpasá 
1 miar di dòler na entrada 

ta Avatar 2 miar di dòler, Titanic 1.5 miar 
dòler, Furious 7 1.165 miar dòler, Star 

Wars: The Force Awakens 1.131 miar dòler 
i Jurassic World 1.019 miar dòler.

Elenko Fast & Furious 8.

Un bon siman pa tur 
nos lektornan...

Kon a bai ke wikènt? 

Un dje eventonan ku 
a risibí bon reakshon 
di públiko djasabra ta-
bata e kompetensia di 
‘grill’ ku a tuma lugá na 
Sambil...

E evento a logra atraé 
un bon públiko i esnan 
ku a purba kuminda 
na e diferente stèntnan 
sigur a chupa dede...

Tin stènt ku tabatin 
dje tantu interes ku e 
hendenan mester a para 
den rei...

Lástima ta ku otro-
nan no ta komprondé 
ku ta ‘tasting’ tin i no 
plato di kuminda...

E kos ta pa bo kana 
rònt i purba diferente 
sabor di prepará e dife-
rente tipo di karninan...

E organisadónan por 
mira atras riba un even-
to eksitoso ku pa otro 
aña nos ta kombensí ku 
lo krese...

Ma tende ku e fiesta 
di estreno di ORO, e 
Orkesta Romeo a bai 
bon...

Loke a lanta kabes ta 
e diskushon ku Doble 
R a permití Romeo si 
kanta su komposishon-
nan, miéntras ku tin 
diskushon atrobe riba 
e prohibishon ku tin 
atrobe pa Mr. Saab in-
terpretá komposishon-
nan di Doble R...

Resientemente ta-
batin un presentashon 
di Mr. Saab na Aruba i 
ta parse ku e prohibis-
hon ku tabatin algun 
aña atras a bolbe subi 
mesa...

Orkesta Romeo su 
‘roadmanager’ ta Juni 
Aniceta...

Na Papagayo na Jan 
Thiel a tuma lugá e pre-
sentashon ofisial dje 
kansion ‘Joy # Dushi 
Feeling’ ...

Naomi na un manera 
perfekto a sa di entre-
tené e públiko i tambe 
hasi presentashon di 
‘Joy’...

E ambiente tabata 

WILLEMSTAD.- Jaido 
ta on, anto ku hopi spit! 
E hóben kantante di 23 
aña di edat ta moviendo 
ku bastante rapides den 
urban scene na Kòrsou. 
Anteriormente ya kaba por 
a nota un kolaborashon 
hopi eksitoso di Jaido ku 
Rich Kalash, e track ‘Sin 
Stress’ ku riba Youtube 
a generá 855,000 views. 
Resientemente ‘Keda Stijf’ 
a alkansá 283,000 views 
-den 2 luna. 

Awe, Jaido ta lansa 
‘Speed’-  un track ku 
ta papia di e mundu 
underground i e rapides 
den kual tur kos ta ‘kana’. 
Un ‘mundu’ riba hopi 
‘rush’, den kual e artista 
mester ta den konstante 
moveshon. 

Na 2 diferente okashon 

e kansion ‘Speed’ a lèk 
i a haña su kaminda pa 
radio-emisoranan urban, 
esaki mes a kontribuí na su 
popularidat i antisipashon. 

E videoclip ta estilo di 
un pelíkula, den kual a 
asta risibí kolaborashon 
di  agentenan polisial 
lokal. Tin algun esena 
fuerte, pero di akuerdo ku 
e produktor, ta e propósito 
pa trese e bida real. Den 
kolaborashon ku Humans 
Of Willemstad lo hasi un 
donashon chikitu na 5 
famia di ménos rekurso. 
Ora ku e fanátiko mira 
e  v ideo -c l ip ,  nan lo 
komprondé pakiko e gesto 
na e famianan. 

Jaido tambe ta un 
artista di ‘Decoded’, por 
sigui Jaido riba instagram 

Videoclip ‘Speed’ ta bai kaya awe

Jaido ta aselerá den ‘Urban Scene’

i snapchat @jaidorick. 
Fanátikonan por mira e 
videoclip riba e Youtube 
Channel @decodedofficial 
òf solisitá e track na nan 
radio preferí. Ademas, por 
stream riba ITunes, Spotify, 
Google Play i Apple Music. 

Ta m b e  p o r  s i g u i 

p r o y e k t o n a n  d i  t u r 
otro artista di Decoded 
r i b a  I n s t a g r a m  @
decodedofficial. 
Próksimamente lo lansa e 
kansion i videoclip di Rich 
Kalash i Izaline Calister; 
esaki ta programá pa aki 2 
siman. 

 ...Jaido... 

Bon públiko pa 

‘Badia Smokin’ HOT 
BBQ Competition’
WILLEMSTAD.- Públiko 

a respondé bon na e 
kompetensia di grill ku a 
tuma lugá djasabra último 
riba e lugá di parker di 
Sambil.

Dies ekipo a kompetí 
den 6 diferente kategoria 
di barbekiú. No solamente 
e kompetensia di barbekiú 
tabata e atrakshon durante 
di evento pero e oportunidat 

di ku e públiko a risibié pa 
por a purba na diferente 
stènt di grill ku tabata 
presente. Vários empresa 
a hasi promoshon tambe 
pa diferente produkto. 

Riba foto nos por apresiá 
e ambiente ku tabata reina 
durante dje evento. Keda 
pendiente pa un reportahe 
dje evento riba e wèpsait di 
EXTRA. 

dushi i lugá a resultá 
perfekto pa tipo di ak-
tividat asin’aki...

Keda pendiente pa 
un reportahe ku EXTRA 
lo bai presentá dje even-
to aki...

Ma tuma nota dje 
vèn di ‘Kuenta i Tambu’ 
ku a kima na Inglatera...

E vèn ku ta transpor-
tá ekiponan dje banda 
a kima riba ruta pa un 
presentashon...

Tur músiko ta oké, 
pero ban spera ku 
nan no a pèrdè tur in-
strumènt ku nan no por 
presentá mas...

Den e relato ku Röel 
Calister a pone riba 
facebook e no a divulgá 
ku nan presentashon ku 
nan lo mester a bai hasi 
si esaki a logra di tuma 
lugá...

E kalènder di tempo-
rada di Karnaval 2018 
durante di wikènt a bira 
konosí...

6 siman lo tin di ak-
tividatnan karnavalesko. 
E temporada ta kòr-
tiku...

E gobièrnu ku ta 
sinta awe, e Minister di 
Kultura mester bai tuma 
algun desishon impor-
tante pa loke ta trata 
Karnaval...

Gobièrnu mester 
kaba di atendé e défisit 
finansiero di Karnaval 
2015, 2016 i 2017...

Tur tres aña tin un 
saldo habri i mester 
kumpli ku e debenan...

Na mes momentu 
mester aseptá ku e 
budget pa organisá 
Karnaval ta surpasá 1 
mion florin...

Ma tuma nota di lès-
nan di piano grátis ku 
Gregory Colina a post 
riba facebook...

E inisiativa di e mae-
stro di músika ta sigur 
algu di aploudí e ta 
mesora tambe e promé 
stap pa yuda hóbennan 
ku ta toka piano pa nan 
siña toka piano na un 
forma práktiko ...

Bon mi tei move, bon 
siman. Ban traha pa 
hiba nos Pais dilanti...

Pais Oro Plata Brons
Brazil 4 0 4
Colombia 3 4 2
Rep. Dominicana 3 1 3
Merka 2 0 6
Venezuela 1 6 2
Canada 1 0 3
Chile 1 0 2
Perú 1 0 1
Mexico 0 3 5
Cuba 0 2 1
Trinidad and Tobago 0 0 1
Argentina 0 0 1
Costa Rica 0 0 1

Kampionato Panamerikano 
di Karate un éksito grandi

W I L L E M S TA D . -  E 
de l egashon  b ras i l e ro 
a komandá e tabla di 
posishon di Kampionato 
Panamerikano di Karate 
despues di  a  gana 4 
medaya d i  oro .  Pero 
tabata Venezuela ku a 
gana mas tantu medaya, 
akumulando 9 (1 oro, 6 
plata, 2 bròns).

Federashon di Karate 
bou presidensia di Junior 
Millerson ta satisfecho 
ku e di XXXI Kampionato 
Panamerikano. 

Mas ku 400 karateka 
for di 33 pais durante di 
tres dia a kompetí den 
World Trade Center, tantu 
den pelea (kumite) i kata 

(demostrashon di abilidat 
tékniko).

Diestres pais a gana un 
òf mas medaya. Manera por 
a spera, Brazil, Colombia, 
Rep. Dominicana, Merka i 
Venezuela ta esnan ku a 
dominá.

CUKARBO a trese dilanti 
ku e delegashonnan tabata 
sumamente enkantá ku 
e bon organisashon di 
e evento grandi aki i 
tambe ku e hospitalidat 
i bunitesa di nos dushi 
Kòrsou.

Karatebond ta gradesido 
na tur su kolaboradónan 
i spònsernan ku a duna 
nan kontribushon pa hasi 
e kampeonato un éksito 

rotundo.
U n  g r a d i s i m e n t u 

spesial  ta  bai  tambe 
na e  kompania FBTT 
Travel (Taber Tours) ku 
di un forma sublime a 
sòru pa transportashon 
d i  e  s e n t e n á r e s  d i 
karatekanan, rèfr inan 
i  o t r o  d i r i g e n t e n a n 
in te rnashona l  fo r  d i 
nan yegada na Kòrsou 
te ku nan salida pa nan 
respektivo paisnan.

E sala di eksibishon 
grandi i espasioso di WTC  
a  resul tá  sumamente 
ideal. Pa e rason aki tambe 
e próksimo kampeonato 
mundial di karate (estilo 
Wado) ta tuma lugá aki na 
Kòrsou na luna di òktober 
próks imo den mesun 
lokalidat.

 Pa e Mundial di estilo 
Wado ta spera karatekanan 
for di 40 pais.

Fa n á t i k o n a n  d i 
deporte, bon dia i bon 
siman.

Meday’i Oro

Gobièrnu nobo ta 
huramentá awe i nos ta 
ansioso pa sa kiko nobo 
tin pa deporte. Despues 
di algun aña di ousensia, 
sra. Marilyn Alcalá-
Walle ta regresá komo e 
mandatario enkargá ku 
e.o. kartera di deporte.

Meday’i Oro

Nos ke sa kiko nobo, 
kua plan diferente lo bin 
riba mesa pa deporte den 
nos pais. No por sigui 
hasi tur kos di mesun 
forma, mester aktua di 
forma diferente i pa esei 
ta posibel, e pensamentu 
kon pa atendé ku 
deporte tambe mester ta 
diferente.

Meday’i Oro

Ta nos deseo pa 
e minister nobo por 
rondoná su mes ku 
hendenan ku sa di 
deporte, hendenan ku 
pensamentu positivo i 
ku mas ku tur kos, no ta 
keda pegá den tempu. Bin 
ku ideanan progresivo. 

Nos ke mira tambe 
ku edukashon físiko ta 
haña su puesto bèk den 
enseñansa. Ta einan 
tur kos tin ku kuminsá, 
pero klaro ku mester 
t in  personanan ku 
konosementu pa hasi e 
trabou den skol.

Meday’i Oro

Roger  Bernadina 
ta zonando e bala bon 
e últ imo weganan. 
Djasabra atrobe el a 
bati un kantidat di hit, 
inkluso un homerun. 
Pues momento a yega pa e 
kuminsá hisa su averahe 
den beisbòl koreano i pa 
kapta atenshon bèk di 
ekiponan di MLB.

Meday’i Oro

No t in duda ku 
Bernadina ta un pelotero 
ku mester tei den MLB. El 



Djaluna 29 Mei 2017 17

 MUNDU DEPORTIVO

Rojer/Tecau ta gana nan di 
dos torneo di aña 

...Tecau i Jean Julien Rojer (d) kontentu despues di a 
gana nan di dos torneo di temporada 2017...

WILLEMSTAD.- Despues 
di un seri di desepshon, Jean-
Julien Rojer i Horia Tecau 
finalmente ta konkistá nan 
di dos título di temporada 
2017 di tènis. 

Djasabra último Rojer/
Tecau a gana e di 15 edishon 
dje torneo di Geneve, Suisa, 
ku triunfo den final riba e 
duo dominikano formá pa 
Cabal i Farah.

Rojer/Tecau a gana nan 
di 14 torneo komo team. 
Djasabra último nan a bin 
bèk for di défisit i a superá 
un punto di championship 
na 6-5 den e di dos tie-break, 
pa finalmente gana Juan 
Sebastian Cabal i Robert 
Farah 2-6, 7-6(9) i 10-6. 
“Tabata un wega pisá”, Rojer 
a komentá despues. “Robert 
i Sebas a duna bon wega 
durante di hinter siman. 

Awe durante gran parti 
dje wega nan tabata mihó, 
pero finalmente nos tabatin 
suerte. “Nos ta hopi kontentu 
ku e viktoria i e ta duna 
nos konfiansa pa e French 
Open”, segun e yu di Kòrsou 
a komentá.

Na luna di febrüari último 
Rojer/Tecau a gana e torneo 
di Cubai. Ku e triunfo di 
wikènt último kada un a 
gana 26,110 i 250 punto.

Pa Rojer esaki a bira su 
di 23 título miéntras ku pa 
Tecau ta su number 31.

Pichingolo Nissan ku 2 
viktoria den Liga CSB/MCB

...Hungadónan di Pichingolo den un konferensia durante di nan partido di djasabra 
anochi...

WILLEMSTAD.- 
Kampionato di sòftbòl a 
sigui durante fin di siman ku 
vários partido na diferente 
parke manera esun di Buena 
Vista, Frank Curiel i tambe 
na Bándabou, Aishel Hooi 
Ballpark. Durante e wikènt 
tras di lomba e ekipo di 
Pichingolo Nissan ta gana 
tur 2 wega ku nan a hunga, 
inkluso un ‘no hitter’. 

Resultadonan 
Femenino klase A:

Dreamgirls Mangusa v/s 
Fundashon nos tei pa yuda 
(FNPY): 18-2  

Youngstars v/s Sta. Rosa 
Angels Vanddis: 9-5

Resultado Femenino 
Klase AA:

Demolition ta sorprendé 
Soto CMTC ku skor di 12 pa 
8. Picher ganador Lisandra 
Ursulita, mihó bate tabata 
Sharline Johana di 3-2.

Pichingolo Nissan ta 
gana di Eagles Softex ku 
skor di 9 pa 3. Arnalda 
Margarita a gana, mihó bate 
Julise Koffy di 3-2.

Sta. Rosa Angels Vanddis 
ta logra viktoria di 7-1 riba 
Soto CMTC. Picher ganador 
Lyuska v/h Kruys, mihó na 
bate Lyuska mes i Jandely 
Ricardo di 3-2. 

Pichingolo Nissan ta 

gana di Nos tei Curaçao 
office Supply ku skor di 
7 pa 0 ku ‘not hit no run’ 
di Chantal Nepumucemo. 
Ciroendra Peloz i Abigail 
Daal a bati di 3-2.

Eagles Softex ta gana di 
Demolition 16 pa 2. Picher 
ganador tabata Nashaira 
Bernardus, mihó na bate 
Solange Soliana di 4-3.

Por último, Soto CMTC 
a gana nan promé partido 
di temporada ora ku nan 
a derotá Nos tei Curaçao 
Office Supply ku skor di 8 pa 
2. Picher ganador Ruthsainy 
Calmera, miho bate Rondely 
Cleopa di 2-1.

a haña su chènsnan 
i tabata hasi e trabou. 
Un deskuido chikitu i bo 
t’afo. Ta meskos tambe 
e kaso di Curt Smith, ku 
ta parse nos ku ta puru 
asuntu di mala suerte ku 
e no ta den Liga Grandi.

Meday’i Oro

Nos a tuma nota 
kon manager di Lincoln 
Saltdogs ta papia di Curt 
Smith, ku palabranan 
masha bon skohé pa 
asentuá e importansia 
dje pelotero aki. Unda 
ku el a bai, e ta resultá 
MVP. Djis un tiki suerte e 
tabatin mester den MLB.

Meday’i Oro

Hopi biaha nos ta 
balotá kiko ta nifiká 
pa e atleta ta den top 
sport. Ta hopi trabou, 
hopi sakrifisio pero 
inevitablemente tambe 
ta un asuntu di suerte. 
Bo mester ta un real 
super star manera den 
tempu di Andruw Jones, 
pa impreshoná for di un 
promé instante.

Meday’i Oro

Den Liga MCB, Inter 
Willemstad ta duna 
señal di rekuperashon. 
Na momento ku e 
preokupashonnan a 
kuminsá manifestá nan 
mes, e ekipo a mustra 
mehoransa i a dal Centro 
Dominguito den wikènt 
último. Interesante pa 
mira kon ta bai sigui ku 
e ekipo aki.

Meday’i Oro

Ata SUBT tambe ku 
viktoria importante 
p a  p u r b a  d r e c h a 
posishon. E pelea ta 
bira mas interesante 
no solamente ariba, 
sino tambe na e parti 
abou di ranking. Nos ta 
komprondé ku e tenshon 
ta enorme konsiderando 
ku no tin asuntu di 
wega di promoshon i 
degradashon. Ultimo 
lugá ta nifiká desenso.

Meday’i Oro

Fanátikonan di FC 
Barcelona por hala rosea 
trankil. Barça a kue Copa 
del Rey pa di tres aña 
konsekutivo, despues ku 
nan no a logra prolongá 
nan título di liga pa tres 
aña.

Meday’i Oro

Nos a tuma nota ku 
fanátikonan di Real 
Madrid ta referí na Copa 
del Rey komo premio di 
konsolashon. Bueno, 
ta un manera pa mama 
gai di otro. Pero realidat 
ta ku pa spañónan i pa 
futbòl dje pais ta un 
premio di honor

Meday’i Oro

Den MLB, fanatikada 
yankee  por ta satisfecho 
te na e altura aki ku un 
marka di 29-18, bon 
pa e promé puesto den 
divishon Ost di Liga 
Amerikana. E ekipo at 
di 5-5 den su último 10 
partidonan.

Meday’i Oro

D e n  e  m e s u n 
divishon,  Jonathan 
Schoop i Baltimore 
Orioles ta luchando. 
Apénas 2 viktoria den 
delaster dies salida i 
nan ta na di tres puesto. 
Falta hopi ainda pa 
hunga, pero den final 
kada bes ta resultá ku ta 
nèt un pa dos derota di 
mas ku a sufri durante 
di temporada por tene 
un ekipo afó.

Meday’i Oro

S e r k a  H e n s l e y 
Meulens ku SF Giants 
tampoko kos no ta bai 
bon na e altura aki. 
Nan ta na 22-30, te 
na penúltimo puesto 
loke sigur ta motibu di 
preokupashon. E coach 
di bateo di Giants parse 
ku ainda no ta preokupá, 
segun nos a tend’é bisa 
den un entrevista. 

Meday’i Oro

N o s  q u o t e  p a 
awe: “No tin ningun 
kaminda ku ta kondusí 
na felisidat. Ta felisidat 
mes ta e kaminda”.

Te mañan ku Dios ke.

SUBT ta piki 3 punto balioso 
kontra Victory Boys

W I L L E M S TA D . -  E 
ekipo di SUBT djasabra 
anochi a logra un viktoria 
importantísimo di 3-1 
kontra di Victory Boys i 
asina a kue 3 punto hopi 
balioso. E ekipo di Kintjan 
ku ta den e zona fèrfelu 
ku peliger pa degradá, a 
sali motivá pa buska e 
tres puntonan disponibel 
den e wega i nan a logra 
esakinan tambe.

SUBT a haña ayudo den 
nan kuerpo tékniko di un 
tékniko ulandes. E ekipo a 
hunga hopi disipliná riba 
tereno i a dominá e wega 
pa gran parti.  Tabata SUBT 
mes ku ta pika dilanti den 
e wega 1-0 na di 38 minüt 
ora Anthony Romero anotá 
riba un kruse for di riba ala 
robes. Pero e alegria serka 

e SUBT no a dura mashá 
pasó 45 sekònde Gidion 
Martina ta empatá e wega 
1-1 pa Victory Boys ku un 
tremendo gol di kabes.

Asina tambe e wega 
a yega haftaim.  Den e di 
dos mitar SUBT a keda 
pusha riba e defensa di 
Victory Boys  i na di 52 
minüt di wega ta bolbe 
bai dilanti 2-1 ku un tiru 
liber bon kobrá pa Gersinio 
Constansia.  Akinan Victory 
Boys a manera lanta for di 
soño i a trata na empatá e 
wega i a yega hopi serka 
kreando diferente chèns, 
hasta e bala a dal den pal’i 
gol bai afó. Pero finalmente 
tabata SUBT ku ta anotá 
otro gol na di 72 minüt 
ku ta pone e skor final na 
3-1.  E biaha aki tabata 

Suduensly  Poppen ku ta 
bini ariba for di den defensa 
i ta risibí e bala den área di 
Victory Boys i ta probechá 
ku tur trankilidat pa pone 
e kueru den gol p’asina 
seya e viktoria pa SUBT. 
Un viktoria ku ta hasi e 
famia barika hel kontentu 
i nan tur por a drumi dushi 
e anochi ei. Tantu Regie 
Demali, Abel Scharbaai, Eki 
Oleana, Nicho Van Arneman 
i Lee.

Jong Holland 1, Vesta 0
Den e di dos wega di 

djasabra anochi tabata 
Jong Holland ku a derotá 
e ekipo di Vesta ku skor 
mínimo di 1-0. 

E muchanan di Lennox 
Maurits a wanta e mashin 
di gol di Henri Caldera hopi 
bon i den e di dos mitar ta 

anotá un gol p’asina bai kas 
ku e triunfo i e 3 puntonan. 
Naigel Valorian kende ta 
bèk den e aliniashon di Jong 
Holland ta esun ku a anotá 
e úniko gol di wega na di 

65 minüt.  Ku e viktoria aki 
e ekipo di Jong Holland ta 
pasa pa komandá e tabla 
di posishon ku 26 punto, 
miéntras Vesta ta kai na e 
di 3 puesto ku 25 punto.  

WILLEMSTAD.- E ekipo 
di Inter Willemstad ayera 
nochi den stadion Dr. 
Antoine Maduro a zona 
un kampanaso riba Centro 
Dominguito ganando ku 
skor di 2-1. Inter Willemstad 
den promé buèlta a saka un 
empate kontra di Centro 
Dominguito i ayera a bolbe 
sorprendé e aktual kampeon 
di futbòl lokal.

Ironia di e kaso ta ku 
Centro Dominguito a pika 
dilanti 1-0 den e wega 
na di 16 minüt ku gol di 
Randal Winklaar.  Akinan 

Inter Willemstad a lanta 
for di soño i a kuminsá 
buska e gol di empate 
montando diferente atake 
riba e defensa di Centro 
Dominguito.  Al  f inal 
Willemstad ta logra esaki 
ora Stallone Isenia anotá 
riba un bala ku ta yega serka 
dje pa hasi e wega 1-1 na di 
42 minüt.  Asina e wega a 
yega sosiegu. 

Den e di dos mitar tur 
dos ekipo a buska e gol di 
viktoria pero a resultá ku 
ta Inter Willemstad ta logra 
haña esaki na di 87 minüt 

pa medio di Samuel Matheus  
kende ta anotá riba un kruse 
for di ala drechi pa hasi e 
wega 2-1.

Ku e triunfo aki Inter 
Willemstad ta yega 14 punto i 
ta pone su mes na di 6 puesto 
riba e tabla di posishon. 
Di otro un banda Centro 
Dominguito ta keda ku 23 
punto i ta sak na di 4 lugá.  

Hubentud Fortuna 2, 
UNDEBA 1

Den e di dos wega di ayera 
nochi Hubentud Fortuna i 
UNDEBA no a yega mas leu 
ku un empate di 1-1.  Ta 

parse ku manera e trainer 
di Hubentud Fortuna a bisa 
ku Fortuna mes no kier gana 
wega, paso ta masha hopi 
chèns Hubentud Fortuna a 
tira afó den e wega. 

Pa kolmo Hubentud 
Fortuna  a haña un pena 
máksimo den e minütnan 
final di wega ku por a nifiká e 
viktoria pa Seru, pero Sandley 
Bito ta tira esaki hopi lento i 
kiper Kevin Juliana ta bula na 
su man robes i tapa e bala. 
Esaki a pone ku e wega a bin 
finalisá den un empate di 
1-1.

Kampanaso di Inter Willemstad riba 
Centro Dominguito: 2-1

...E tres goliadónan pa e ekipo di SUBT, ku for di man 
robes Gersinio Constansia, Suduensley Poppen i Anthony 
Romero (foto FB FFK)...

...E dos goliadónan di 
Inter Willemstad, Stallone 
Isenia (patras) i Samuel 
Mattheus...

Picheo Pirata ku ‘no 
hitter’ riba Sta. Rosa

...Rodienne Albertus...

WILLEMSTAD.- 
Rodienne Albertus i Johan 
Rifaela djasabra anochi a 
kombiná riba montíkulo 
pa tira un ‘no hitter’ i hiba 
Sta. Maria Pirates/Chippie 
na un viktoria di 7-2 riba 
Sta. Rosa Indians/Ennia.

Albertus a tira 7 inning 
di 10 ponche pa despues 

l aga  e  de las t e r  dos 
entradanan pa Rifaela.

Sta. Rosa ta habri e 
skor den kabes di promé 
inning, pero ya den di 
tres Sta. Maria ta tuma 
over  ku t res  kareda. 
Prinsipalmente e bate 
pirata a kastigá e picheo 
di Sta. Rosa ku 13 hit.

Pa Sta. Maria 7-13-2. 
Albertus a gana. 

Sherman Lacr uz  a 
bati di 5-3 i Alexander 
Rodriguez di 3-2.

Pa Sta. Rosa 2-0-3. 

Ramses Jamanika a tira 
5 inning, tuma 5 kareda i 
a sufri e derota.

WILLEMSTAD.- Roger 
Bernadina ta ‘red hot’ den e 
liga koreano di beisbòl ku su 
ekipo Kia Tigers. Djasabra 
último el a bati 4 hit den 
seis turno, anotá 4 kareda, 
empuhá 5. Roger den e 
partido ei a bati dos doblete, 
ademas di su homerun 
number sinku pero tambe 
a poncha na dos okashon. 
Ayera tabata ménos bon, ora 
ku el a liga di 6-1, anotá un 
kareda i a kome dos ponche. 
Su hit tabata un tripel i e ta 
habri siman ku averahe di 
.275.

Kia Tigers ta l ider 
apsoluto den beisbòl di Sur 
Korea, ku marka di 32-17.

Na Hapon, Coco Balentien 
di 3-0 djasabra i a sufri un 
‘hit by pitch’. Djadumingu e 
tabata bate den aliniashon i 
a liga di 5-3, ku dos empuhá. 
E tin bon averahe di .299.

Liga Grandi
Den MLB, Didi Gregorius 

di 3-0 djasabra i 4-1 ayera, 
ku un kareda anotá. Su 
averahe ta .311

Xander Bogaerts 4-1 
tantu d jasabra komo 
djadumingu, ku un empuhá 
i un anotá. Ketu bai averahe 
haltísimo di .331.

Andrelton Simmons di 
4-2 djasabra, dos kareda 

empuhá, un anotá i un base 
por bola. Djadumingu el a 
liga di 5-1 i su averahe ta 
.281.

Jonathan Schoop di 4-0 
djasabra i ayera 4-2, ku tres 
empuhá, un kareda anotá i 
dos ponche. El a bati su di 7 
homerun di temporada.

Minor League
Ozzie Albies di 9-1 den 

fin di siman, ku un kareda 
anotá i otro empuhá. 
Averahe .267.

Sharlon Schoop di 4-1 
djasabra ku un ponche.

Jurickson Profar 4-0 
tantu d jasabra komo 
djadumingu anochi.

Juremi Profar sin hit den 
ocho turno. El a empuhá 
un kareda, risibí un base 
por bola i ponche na dos 
okashon.

Ademar Rifaela di 2-1 
djasabra, ku un anotá i un 
base por bola. El a empuhá 
su di 20 kareda. Djadumingu 
el a keda sin hit den tres 
turno, averahe .282.

Darren Seferina 4-0 
djasabra ku un ponche.

Kevin Jospehina ocho 
turno sin hit den fin di 
siman. El a empuhá un 
kareda i poncha un biaha, i 
tin averahe di .262.

Por  ú l t imo ,  Kev in 

...Roger Bernadina; Super hot na Korea. El a bati su di 
5 homerun, ademas di dos doblete i un tripel...

...Curt Smith; Bon wikènt ku 4 hit den ocho turno. E ta 
habri siman ku averahe di .308...

Roger Bernadina ku bon 
kontakto último weganan

Josephina di tambe na 
blanku den ocho turno, ku 
un empuhá i un ponche. E 
ta habri siman ku averahe 
di .262.

D e n  I n d e p e n d e n t 
League, di e 4 peloteronan 
ku Lincoln Saltdogs tres a 
mira akshon. Curt Smith di 
8-4 den dos wega, ku dos 
kareda empuhá, tres anotá 
i averahe di .308.

Dashenko Ricardo di 7-2, 
ku un anotá i 4 empuhá. El 
a bati su promé homerun di 
temporada. Averahe .217.

E arubano Randolph 
Oduber di 7-1, un anotá, 
un empuhá i a bati su di 2 
homerun di temporada. Su 
averahe ta .250.



 MUNDU DEPORTIVO

Djaluna 29 Mei 201720

WILLEMSTAD.- Baranka a gana 
Kibaima di Aruba pa bira kampion 
Classico 40+ ABC ku a tuma lugá na 
Suvek Ballpark. E wega final a tuma lugá 
djadumingu atardi dilanti un bon públiko.  
Kibaima a lucha hopi, pero a keda kòrtiku. 

Baranka a presentá ku un Dream Team 
ku hungadónan manera Johnny Balentina, 
Ramiro Balentina, Mayron Wijman, Kelvin 
Winklaar, Willy Reinita, Rigobert Cijntje i 
otronan.  Den kurso di dianan nos tin mas 
detaye.

Baranka kampion 
Classico ABC 40+ 

Baranka kampion Classico ABC 40+.

Kibaima supkampion Classico ABC 40+

Swift di Kòrsou 
ta bolbe bira 

kampion ABC&S
PHILIPSBURG.- Final di Kopa ABC&S a 

ripití i den e kaso aki Swift a bolbe gana 
Redskins i bira kampion ABC&s ku a tuma 
lugá na Sint Maarten. Swift a gana Redskins 
ku skor di 13 pa 7 ku tremendo picheo di e 
picher Venesolano Emilio Velarde. 

Redskins a gana e ekipo Cicoza mainta 
fásil ku skor di 8 pa 1.  Den e wega final 
Swift tabata pèrdí den bòm di e di 4 inning.  
Nan ta rèli i bòltu e skor hasié 7 pa 4 i 
después 13 pa 4. 

Emilio Velarde a remplasá e Rafa 
Dominicano pa sigurá e wega ku a bin 
terminá 13 pa 7. 

Fanátikonan di Extra Inning, bon dia i nos tei atrobe 
ku informashon di Beisbòl Dòbel A i di Hubenil.  Djasa-
bra e ekipo Santa Maria a dal Santa Rosa ku skor di 7 
pa 2. Remarkabel ta ku den e wega ei Santa Rosa no a 
bati hit, pero a logra nota 2 kareda. Dos picher di Santa 
Maria a logra tira no hitter riba batiadónan di Santa 
Rosa.  Batiadónan di Santa Rosa a risibí 12 ponche 
serka pichernan di Santa Maria ku ta nifiká ku no ta-
bata muchu kontakto.

* * * * *

Varios batiadó i risibí 2 ponche i tabatin un bati-
adó (Isenia) ku a haña tres ponche. Mester menshoná 
tambe ku Rodienne Albertus tabata den gran forma ti-
rando 10 ponche den 7 inning. Na momentu ku a bula 
100 bala, manager di Santa Maria a opta pa trese Johan 
Rifaela, ku a tira dos inning ku dos ponche. E base por 
bolanan ku e pichernan menshoná a tira, a pone ku 
Santa Rosa a logra nota dos kareda. Pa Santa Maria, 
Alexander Rodriguez ku ta sigui kayente a bati di 3-2, 
ku dos kareda empuhá i dos base por bola risibí. 

* * * * *
Alexander Rodriguez, yu di Arlison Rodriguez, èks 

profeshonal, ta resultando den gran forma pa e ekipo 
di Santa Maria. Alexander Rodriguez ta batiendo komo 
kuarto bate hungado primera pa e kipo di Santa Maria.  
E hóben kètcher Curtlen Yung tabata tras di plato ayera 
pa Santa Maria i di mes pa drenta i kètcha dos picher-
nan veloz di Santa Maria no ta fásil. Santa Rosa a nota 
su kareda nan via wild pitch i passball den e wega di 
djasabra último.

* * * * *

Nos a risibí basta reakshon riba nos kolumna Extra 
Inning, kaminda a skibi tokante di weganan ku ta tu-
mando lugá sin anunsiadó ofishal.  Según informashon 
ku nos tin, ta e anunsiadó ofishal ta bini ku e asina 
yama game-changer online, pa na momentu ku no tin 
transmishon hopi, por sigui e weganan na kas. Mester 
apuntá tambe ku tin mas skorer ta bin ku game chang-
er, pero hopi biaha no online. Poniendo game changer 
un banda, mester di anunsiadó ofishal den Dòbel A. Ta 
nos máksimo divishon i mester kuminsá hisa e nivel 
un tiki.

* * * * *
Direktiva nobo ta na kaminda pa 8 di yüni awor 

i ban spera ku e direktiva nobo por pone anunsiadó 
ofishal bèk. Tin tur indikashon ku Michelyn Heyliger 
lo bira e presidente nobo, sostené pa algun miembro 
di direktiva ku hopi smak, pa pone kosnan kana den 
Beisbòl Dòbel A i otro liganan. E direktiva ku tabata 
tei a hasi un tremendo trabou i nan ta pensa tòg di 
wanta un ratu i laga otro hende sigui ku e trabou. Bon 
trabou un biaha mas di Armin Konket i su crew huntu 
ku Lonte Balentien, Gerald Mathilda, Mabel Da Costa 
Gomez, Fredje Gomez, Jorge de Lira i otronan.

* * * * *

E medida di wanta un ratu ku anunsiadó ofishal ta 
debí na finanzas, dor ku e sèn ku FEBEKO tin na e mo-
mentunan aki i entradanan ku ta drenta no ta yuda ku-
bri gastunan i mester start un kaminda.  Un biaha mas 
Armin Konket, Lonte Balentien, Gerald Mathilda, Fredje 
Gomez i otronan ariba menshoná, tremendo trabou. 

* * * * *
 Nos ta kòrda ku nan a bini pa bin yuda e direktiva 

di e momentunan ei, ku tabata pegá ku protesta, no 
por a start temporada ku yen di asuntu mas i e grupo 
menshoná a mobilisá i hasi un tremendo trabou. Nan 
ta baha nèchi i ku kara na laria. Den kurso di siman 
nos lo bini ku mas logro di e direktiva enkabesá pa 
Armin Konket ku lo baha aki dos siman. Te mayan ku 
Poder di Dios....Emile Haswell manager di Swift huntu 

ku Emilio Velarde...

Wild Cats ta gana 
Curaçao Yankees 7-2

WILLEMSTAD.- Levi 
Carolus a enkabesá e 
ofensiva di Wild Cats ku 4 
hit i a empuhá dos kareda 
den viktoria di 7-2 di Wild 
Cats/Guardian Group riba 
Curaçao Yankees/OMB.

Sidney Antonia a tira 7 
inning di 4 hit i a tuma dos 

kareda pa despues pasa 
e trabou pa Kennymar 
Martina i Ruderly Manuel 
kendenan tira un entrada 
kada un.

E sotaneronan yankee 
tòg a wanta Wild Cats 
bastante i despues di 
shete entrada e wega ainda 

tabata pèrtá 3-2. Tabata 
den di ocho ku Wild Cats 
a rally pa tres kareda pa 
disidí e wega.

Pa Wild Cats 7-11-1. 
Antonia a gana. Antonia 
a gana e partido. Carolus 
a liga di 5-4 i empuhá dos 
kareda.

Pa Curaçao Yankees 2-6-
2. Ronald Bloek a tira 7.2 
inning di 9 hit, 6 kareda, 
tira 5 ponche pero tambe 
duna 5 base por bola. 
Carrol de Palm a bati di 
3-1.Ku e viktoria, Wild Cats 

ta keda na kabes ku rèkòrt 
di 5-1.

Groot  Kwart ier  6 , 
Royal Scorpions 1

E streanan di Kwartier 
a logra nan di kuater 
viktoria di temporada, 
ku un picheo ku a wanta 
Royal Scorpions na sinku 
hit.

Den di  tres inning 
Kwartier a bai ariba ku 2 
kareda, pa despues den di 
seis pone e skor na 5-0. 
E picheo dominante di 

Kwartier despues di esei 
a sigui hasi su trabou pa 
hiba e ekipo na e viktoria.

Pa Groot Kwartier Stars 
6-8-2. Jerison Beaumont a 
gana ku 5 inning di labor. 
Temesh Lourens a tira e 
kuater entradanan final. 
Dietrich de Windt a bati di 
2-2.

Pa Royal Scorpions Mr. 
Baseball 1-5-1. Ismael 
Ross a lansa 5-1 inning di 
5 kareda i 5 hit. Issachar 
Pereira i Andre Adriana a 
bati di 2-1 kada un.

...Levi Carolus...

Resultadonan MLB:
Athletics 5, Yankees 9
Rangers 3, Blue Jays 1
Royals 1, Indians 10
Angels 2, Marli ns 9
Mariners 5, Red Sox 0
Padres 5, Nationals 3

Reds 8, Phillies 4
Tigers 3, White Sox 7
D’backs 5, Brewers 9
Orioles 4, Astros 8
Cardinals 4, Rockies 8
Cubs 4, Dodgers 9
Rays 8, Twins 6

Fanátikonan di Extra Slowpitch, bon dia i felis si-
man.  ABC-nan tabata den gran forma den wikènt, 
tantu na Kòrsou komo na Sint Maarten. Nos fuent-
enan tabata manda resultado up to date pa nos du-
rante dia i anochi for di Sint Maarten i naturalmente 
aki na Kòrsou tambe. Happy Stars ekipo kampion di 
Liga 40 na Kòrsou a kai afó i Baranka supkampion si 
a sigui pa final. Baranka ta super kampion di Classico 
ABC 40+. Nan a gana na Kòrsou na 2015 i na Aruba 
na 2016.

* * * * *

Nos a traha e kolumna aki promé ku e wegan-
an semi-final di tantu Classico ABC 40+ na Suvek, 
ABC&S 50+ ku a tuma lugá den Stadion Post 6 i por 
último ABC&S di e hóbennan ku ta tumando lugá 
na Sint Maarten. Semi-final si ta konosí serka nos 
for di djasabra anochi. Pa loke ta Classico ABC 40+, 
Baranka a hunga semi-final kontra Crazy Tigers i 
Kibaima Aruba vs Union Dominicana di Boneiru. 
Union Dominicana a sorprendé e ekipo Happy Stars 
djasabra anochi. Happy Stars a nota 6 kareda den 
nan último chèns, pero keda kòrtiku. 

* * * * *

Pa loke ta 50 ABC&S na Post 6, e ekipo Pitufos 
mester a sali kontra Aruba Juniors 11’or di mainta 
i  despues pa 1’or Marlins mester a topa Ban Serio. 
Djabièrnè Pitufos a zona un kampanaso kontra Ban 
Serio i a klasifiká invikto den nan pul. Pendiente re-
sultadonan di semi-final nos ta riba e kolumna aki i 
tabatin basta promoshon na radio pa e semi-final i 
final aki.  Na Sint Maarten mesun ekiponan ku a hun-
ga semi-final den Kopa ABC&S na Kòrsou den 2016 lo 
topa ku otro atrobe.

* * * * *

Na Sint Maarten e weganan ta tumando lugá na 
Little League Ballpark na Pond Island. Un Ballpark 
den gran forma ku tin hopi lugá di sinta pa faná-
tikonan. Djadumingu 11’or den e promé wega di semi-
final, e ekipo Terremoto mester a topa ku Redskins 
i 1’or Swift mester a topa ku Cicoza.  2015 Cicoza 
tabata kampion di ABC&S na Aruba i 2016 Swift ta-
bata kampion. Nos ta kòrda ku nan a gana Redskins 
di Aruba 15-14 den un wega super emoshonante. E 
wega ei Swift tabata pèrdí 10 pa 3. Nos ta referí natu-
ralmente di e wega final na Kòrsou na 2016.

* * * * *
Den Beisbòl Veterano Jandoret Raiders den un wega 

pèrtá i emoshonante ta gana di Yesterday ku skor di 4 
pa 3. Yesterday tabata ariba 2-0 despues 3-2 durante 
e wega.  Jandoret tabata falta algun hungadó ku ta-
bata hungando entre otro ABC 50 i 40. E ekipo Santa 
Maria ku homerun deskomunal di Ramiro Balentina a 
dal Azucar duru ku skor di 11-1. The Brothers a pasa 
fásil riba Vosama ku a presentá ku un ekipo bastante 
kibra faltando basta estelar.

* * * * *
Liga Streanan di Ayera a start djadumingu na 

Muizenberg Ballpark i weganan lo sigui djabièrnè na 
Buena Vista Ballpark. Den kurso di siman nos lo tin 
e resultadonan.  Ayera mester tabatin wega di Liga 
50 entre e ekipo Nos Union i Azucar na Vi Jansen 
Ballpark. Ayera mester tabatin wega entre Quality 
Stars i Santa Rosa siguí pa Isla vs Mi Kos.  Wikènt 
awor tin kandela den Beisbòl Veterano ora ku Jandoret 
topa Santa Rosa, Santa Maria hunga kontra Vosama, 
Bulldogs vs Isla i Azucar kontra The Brothers. Hopi lo 
bai kamper e wikènt aki na Vi Jansen Ballpark. Nos ta 
keda te aki pa awe. Te mañan ku Dios ke.

Torneo dediká na Randy Bernardus

Ban Serio kampion kopa ABC&S 50+ 
WILLEMSTAD.-  Ban Serio ku bon bateo 

di Marlon Winklaar i picheo relevo di Wim 
Felicia, ta gana Aruba Juniors 9 pa 3 i bira 
kampion Torneo Kopa ABC&S 50+. Ban 
Serio a gana Marlins pèrtá ku skor di 11 
pa 10. 

 Den e otro wega bálido pa semi-final di 
e torneo, e ekipo Aruba Juniors a dal Pitufos 
duru ku skor di 13-3. Pitufos tabata ganá 
ku skor di 3-0 den promé inning. Despues 
di e wega final tabatin entrega di premio. 
Grupo Conchemba a animá esnan presente 

ku tremendo variashon di músika.

Kampion: Ban Serio
Supkampion: Aruba Juniors
Terser lugá: Pitufos
MVP wega final: Marlon Winklaar (Ban 

Serio)
Kampion bate: Albert Pieternella di Ban 

Serio (.778)
Lider di Homerun: Albert Pieternella (1)
Kampion Picher:  Gilbert Henrietta di 

Pitufos (3-0)

...Kasá di sr. Bernardus na palabra 
despues di entrega di premio...

...Kampion Bate i lider di homerun, Albert 
‘Komputer’ Pieternella...

...Julio Christina ta tuma premio di 
kampion picher pa Gilbert Henrietta...

...Marlon Winklaar MVP di e wega final. E 
tabata bon na bate i den defensa...

...Ekipo Ban Serio kampion Torneo Kopa ABC&S. Nan a dediká a título na Caluf 
Jansen, un dje fundadónan i miembro di promé ora di Ban Serio ku a fayesé siman 
pasá djadumingu dia 21 di mei. Nan a tuma kopa serka ruman, kasá i yu di Randy 
Bernardus(q.e.p.d.)...

...Ekipo Aruba Juniors sup kampion 
Torneo ABC&S 2017...

...Ban Serio ta selebrá despues ku nan a 
kaba di tuma kopa...



Djaluna 29 Mei 2017 23



Djaluna 29 Mei 201724



Djaluna 29 Mei 2017 25



 MUNDU DEPORTIVO

Djaluna 29 Mei 201726

Makarova tabata 
sensashonal riba Kerber

Kvitova ku 
come-back eksitoso

Bertens ku título atrobe
 ta kuminsá Roland Garros

PARIS.- E tenista franses 
Paul-Henri Mathieu, a 
reakshoná basta furioso 
riba e deklarashonnan di 
presidente di federashon 
di tènis franses, Bernard 
Giudicelli. Anteriormente 
el a bisa ku Mathieu di 35 
aña di edat, no ta meresé di 
haña ‘wild card’ di Roland 
Garros. “Awor si ta basta ku 
dunamentu di ‘wild card’ 
komo despedida. Paulo no 
ta un tenista di futuro, su 

karera di tènis pa gran parti 
ta tras di lomba”, asina 
Giudicelli, di e federashon di 
tènis a bisa anteriormente e 
siman aki.

Mathieu a warda trankil 
promé ku e reakshoná, te 
ora ku el a logra avansá 
pa e torneo prinsipal via di 
kualifikashon. Den e promé 
buèlta e ta midi forsa ku e 
belga David Goffin. 

“Un hende ku ta bisa 
e tipo di kosnan aki no ta 

komprondé apsolutamente 
nada di deporte tòp”, asina 
Mathieu, ku un tempu 
tabata na puesto 12 di 
mundu, a bisa na e korant 
franses ‘L’Equipe’.

“Mi tabata leshoná i 
mi tabatin un periodo di 
rekuperashon entre seis pa 
ocho siman. E trato ku mi  
a haña ta sin rèspèt”, asina 
Mathieu ku a avansá dos 
biaha pa di kuater buèlta 
na Paris

.. Jekaterina Makarova...

PARIS . -  J eka te r ina 
Makarova riba e promé dia 
di Roland Garros, a sòru 
pa un sensashon. E ruso 
na puesto 40 riba ranking 
mundial den e promé 
buèlta ta manda e aleman 
Angelique Kerber kas ku 
skornan 6-2 i 6-2.

Makarova  na  dos 
okashon a logra di avansá 

teku di kuater buèlta den 
Roland Garros. Kerber 
nunka no a yega kuart final 
di Paris. Pa Kerber esaki ta 
di dos aña konsekutivo ku 
e ta keda eliminá for di den 
e promé buèlta di Paris. Aña 
pasá tabata Kiki Bertens ku 
a manda Kerber kas den e 
promé buèlta. Bertens a 
yega te ku semifinal.

Kerber ta den un aña 
mediokre i ainda e no a 
gana un torneo. Un biaha 
na Monterrey el a avansá 
pa final. E simannan ku ta 
tras di lomba el a alkansá 
di tres buèlta na Madrid i di 
dos buèlta na Roma.  Ayera 
Makarova tabatin mester 
di 82 minüt pa eliminá e 
aleman.

...Petra Kvitova...

PARIS.- Petra Kvitova, 
ayera a logra un come-back 
eksitoso den tènis. Esaki 
tabata sinku luna despues 
ku el a keda ataká pa un 
ladron di kual e malechor 
a kòrtá su man robes. E 
cheko a gana na Roland 
Garros den e promé buèlta 
di e merikano Julia Boserup 
6-3 i 6-2.

Kvitova a disidí na 
partisipá den e torneo 
habrí di Fransia riba pista 
di klei, pa e protekshon 
ku el a haña riba ranking, 
debí di su proseso largu di 
rekuperashon di e leshon. 
E no tabata kompletamente 
sigur ku e ta kla rekuperá, 
pero si hopi desidido. “E 
pelea di mas grandi ya el a 

gana kaba. Mi ta bibu i mi 
tin tur mi dedenan ainda”, 
asina el a bisa despues di su 
come-back. 

Kvitova ku ta klasifiká 
na puesto 15 i ku a gana 
Wimbledon na dos okashon 
i na 2012 avansá pa 
semifinal di Roland Garros, 
di forma konvisente el a 
eliminá Boserup.

PARIS.- Meskos ku aña 
pasá, Kiki Bertens, tei 
kuminsá e torneo di Roland 
Garros ku un título den man. 
E mihó tenista ulandes (25) 
ku éksito a defendé su título 
na Neurenberg, ora el a gana 
e cheko Barbora Krejcikova 
di forma konvisente 6-2 i 
6-1. Esaki ta e di tres título 
WTA den karera di Bertens, 
ku den e fin di simannan ku 

ta tras di lomba, a kousa 
basta impreshon den e 
torneonan riba pista di klei 
na Madrid i na Roma den 
kuartfinal i semifinal. E por 
biaha ku hopi konfiansa 
pa Paris, ora ku awe lo e 
enfrentá  Ajla Tomljanovic, 
na puesto 309 di mundu.

Bertens ayera den e 
final a kibra servisio di su 
oponente den e promé sèt i 

den su propio servisio nunka 
e tabata den peliger. Den 
di dos sèt Bertens a bolbe 
kibra servisio di Krejcikova 
for di den tempran i lihé i 
asina kaba e wega den un 
ora di tempu. Den e torneo 
kompletu e no a entregá 
ningun sèt i di e forma aki 
el a ratifiká su status komo 
promé klasifiká den e torneo 
aki.

..Kiki Bertens...

Mathieu ta furioso riba presidente 
federashon tènis franses

4...Paul-Henri Mathieu...

MADRID.- FC Barcelona 
ta bolbe bira doño di ‘Copa 
Rey’ spañó ku su triunfo 
di 3-1 riba Aláves. Golnan 
tabata anotá pa Messi, 
Neymar i Alcácer. Theo 
Hernandez a skor e gol pa 
su ekipo. Esaki tabata e 
di 29 biaha ku Barcelona 
ta gana ‘Copa Rey’ i di dos 
biaha ku e klup ta gana  e 
premio aki na tres okashon 
konsekutivo. Anteriormente 
Barça a gana e título aki na 
1951, 1952 i 1953 i den era 
moderno 2015, 2016 i 2017.

 Ta bon pa ilustrá tambe 
ku den e último dékada aki 
Barça a gana sinku título 
di Kopa, kompaña ku seis 
título mas di La Liga i 
seis Superkopa di Spaña. 
Na nivel internashonal, 
e periodo mágiko a keda 
kompletá ku tres Champions 
League i mesun kantidat 
di título di Superkopa 
di Europa i mundial di 
klupnan.

Aktualmente Barça a 
sera un époka eksepshonal, 
pero esun nobo aki tambe ta 
duna indikashon di rekobrá 

ilushon. Ku Neymar, Messi 
i Suárez i ku un trainer 
nobo, e reto ta presente pa 
rekuperá e dominio ku e 
ekipo a pèrdè.

A p a r t e  ku  J a s p e r 
Cillessen a gana e título 
aki, defendiendo e gol di 
Barcelona, Lionel Messi 
a hunga su di 700 wega 
ofisial pa Barcelona. Messi  
a habri e markadó anotando 
su di 565 gol.

Theo Hernandez for di 
un tiru liber ta empatá e 
wega 1-1, pero Barcelona 
a bolbe pone òrdu ora ku 
Neymar a  hasi e wega 2-1 
i Paco Alcácer ta hasi e 
wega 3-1 riba asistensia di 
Messi. Lionel Messi ta kaba 
temporada komo goliadó 
máksimo ku 37, siguí pa 
Luis Suárez 29 i Cristiano 
Ronaldo ku 24.

Asistensia máksimo a 
resultá Luis Suárez ku 13, 
Kroos ku 12 i Neymar 11. 
Maksimo remate riba gol 
ta Lionel Messi ku 138, 
Cristiano Ronaldo 128 i Luis 
Suárez ku 99.

Unzué eks Barça pa 
trainer di Celta de Vigo

FC Barcelona ta bira doño atrobe di Kopa Rei

...Barcelona kampeon ‘Copa Rey’...

.. Juan Carlos Unzué...

BARCELONA.-  Juan 
Carlos Unzué ta e trainer 
nobo di Celta de Vigo. Unzué 
di 50 aña di edat a bini for di 
Barcelona, komo asistente 
di Luis Enrique den e último 
temporadanan. Unzué 
ta remplasá e argentino 
Eduardo Berizzo.

Unzué  durante  d i 
temporada 2013/2014 ya 
tabata den funshon ku Celta 
de Vigo. E tempu ei tambe 
Luis Enrique a tum’é komo 
asistente na FC Barcelona. 
Ku e tòp klup spañó den e 
último tres temporadanan el 
a logra éksitonan grandi, ku 
título nashonal, tres Kopa di 
Rei i un Champions League. 

Ora ku Luis Enrique a 
anunsiá su retiro, Unzué a 
bira kandidato pa remplasá 
Luis Enrique, pero e ekipo 
a opta pa Enesto Valverde, 
ku ya a retirá  di Athletic de 
Bilbao.

Celta de Vigo temporada 
ku ta tras di lomba a finalisá 
kampeonato na puesto 13 
den La Liga. 

Den tantu Kopa di Rei 
komo Europe League, 
Celta a keda eliminá den 
semifinal. Pues próksimo 
temporada Celta de vigo no 
ta hunga futbòl europeo. 
Unzué tabata trainer 
prinsipal di Numancia i 
Racing Santander.

Dressers ta guia 
NAC Breda bèk pa ‘Eredivisie’

NIJMEGEN.- Ku shete gol 
den kuater wega durante di 
e playoff, Cyriel Dessers,  a 
guia NAC Breda riba promé 
bista kasi solitario pa 
‘eredivisie’. “Pero esaki no 
ta asina”, e atakante a keda 
di forma modesto. Den NAC 
nos ta hasi e kosnan huntu. 
Esei so tabata e motibu ku 
nos a promové tambe. E 
temporada aki nos a haña 
bastante kritiká. Pero nos 
a keda kere den nos mes i 
esaki ta e resultado”.

Ayera Dressers a anotá 
tres di e kuater golnan 
di NAC kontra NEC (4-1). 
Djaweps siman pasá el a 
sòru di anotá e úniko gol 
pa derotá NEC 1-0.  Den e 
promé wega  di playoffs 

..NAC felis ku nan promoshon...

..Trainer Stijn Vreven (d) i NAC den selebrashon...

ku FC Volendam, Dressers 
a anotá tres gol. “Nos 
fanátikonan meresé esaki”, 
asina e atakante ku a bini 

aña pasá di Lokeren. “Mi 
ta hopi kontentu pa nan. 
Nos tei fiesta tur ku tin na 
Breda”.

APELDOORD.- Selekshon 
di vòlibòl maskulino ayera a 
logra di klasifiká pa promé 
bes atrobe for di 2002 pa 
Mundial, ku lo tuma lugá 
na 2018 na Italia i Bulgaria. 
E hungadónan di e trainer 
Gido Vermeulen, tabatin 
sufisiente na e dos sètnan 
ku nan a gana den e wega 

kontra Slovakia, pa forsa 
nan kualifikashon. 

Despues ku Ulanda 
a gana e dos sètnan e di 
kuater tambe el a gana na 
Apeldoorn. 

Despues ku e slovakonan 
a gana e di tres sèt, nan 
tabatin un bentaha di 12-
2, e ora ei Ulanda mester a 

kuminsá ku un persekushon. 
E echo di a gana algun 
punto desisivo den di kuater 
sèt, e klasifikashon a bira 
un realidat.

 E ekipo di Ulanda e 
gana e sèt ei 25-16 den kua 
e promé partisipashon na 
Mundial for di 2002 ta un 
echo.

Dafne Schippers ta kaba na 
puesto kuater 200 meter

Taylor a keda kòrtiku for di 
record mundial tripel salto

EUGENE.- Christian 
Taylor, durante di e weganan 
di Diamond League na 
Eugene Merka, a logra e di 
tre distansia den tripel salto.

E  kampeon olímpiko 
ku kasi semper ta train 
na Papendal, a alkansá 
e distansia di 18,11. E 
merikano a keda na dies 
centimeter di e record 
personal 18,21. E record 
mundial ta den man di e 
britániko Jonathan Edwards 
ku 18,29.

Taylor di 26 aña di 
edat a kuminsá antohá 
riba e record mundial 
i e ta kontentu ku e ta 
haña konkurensia di su 
kompatriota Will Claye, ku 
a alkansá e distansia di 
18,05. 

 “Mi tin mester di e 

kompetensia pa por alkansá 
mi mihó prestashonnan. 
E salto di Claye, a saka 
lo máksimo for di mi”. E 

kampeon olímpiko britániko 
Mo Farah, a gana 5000 
meter ku su mihó tempu e 
aña aki 13.00,70

Vòlibòl ulandes pa promé 
biaha for di 2002 pa mundial

.Vòlibòl ulandes pa mundial...

.. Christian Taylor... .. Will Claye...

Sur Korea a kaba ku 
Hegemonia di China den Badminton
GOLD COAST.- E ekipo 

di Badminton di Sur Korea, 
a kaba ku e hegemonia di 
China den ‘Sudirman Cup’.

Despues  d i  s inku 
triunfo konsekutivo den 
e kampeonato mundial 
ofisial, pa ekiponan miksto, 
China mester a entrega e 
título na Sur Korea na Gold 
Coast na Oustralia.

China tabata den bentaha 
di 2-1 despues di un triunfo 
konvisente di e kampeon 
olímpiko i mundial Chen 
Long riba Jeon Hyeok-Jin 
(21-10 i 21-10), pero Sur 
Korea a sigui lucha i logra 
esaki den dòbel femenino.

Chang Ye-na i Lee So-hee 

a igualá e skor ku un triunfo 
riba Chen Qingchen i Jia 

Yifan (21-19 i 21-13). Choi 
Sol-gyo i Chae Yoo-Jung a 

sorpresá den e dòbel miksto, 
ku un triunfo riba Lu Kai i 

Huang Yaqiong (21-17 21-
13). 

...Sur Korea ta selebrá título..

E U G E N E . -  D a f n e 
Schippers tin algun trabou 
di hasi riba kaminda pa 
kampeonato mundial di 
atletismo, ku lo tuma lugá 
na London den komienso di 
ougùstùs. Djasabra último 
el a kaba e kompetensia di 
200 meter na puesto kuater 
den Diamond League na 
Eugene Merka.

Schippers a anotá un 
tempu di 22,30 i e no tabata 
por ku e superioridat di Tori 
Bowie. 

 E merikano a anotá su 
mihó tempu di aña 21,77. 
Shaunae Miller for di 
Bahamas a kaba na di dos 
puesto (21,91) djis algu 
promé ku Elain Thompson 
for di Jamaica (21, 98).

 BONEIRU

KRALENDIJK -- Kualké
kompania ku ke kuminsá ku
operashon di un liña di
aviashon pa sirbi e tres islanan
ABC lo tin mester di entre 3 pa
12 mion dòler, dependé ki sorto
di ekipo nan ke bai usa. Esaki
por komprondé di Joselito
Statia, nèt promé ku el a baha
komo diputado. Gobièrnu di Bo-
neiru tin kontakto ku diferente
grupo ku a ekspresá deseo pa
kuminsá ku un operashon
asina. Hulanda, atraves di su
ministerio di I&M (Infrastruk-
tura i Medio Ambiente), ta ase-
sorá Boneiru den e trayekto pa
logra haña un kompania serio
pa inisiá un operashon asina.

Algun miembro di klup di lesa Kibrahacha huntu ku nan lider, Alton Gordon, tabata di
bishita na Boneiru durante wikènt. Huntu ku e grupo a biaha tambe e grupo di baile
Gordon & Friends, ku a balia djabièrnè na Fundashon Cocari na Rincon i djasabra na Kas
di Kuido di Fundashon Mariadal. Riba e foto aktuashon di e grupo Gordon & Friends
djasabra mainta na Kas di Kuido.

Despues ku e problemanan
ku Inselair a bira mas serio,
tresiendo na peliger komuni-
kashon aéreo pa i for di e isla
aki, gobièrnu a lanta un grupo
di trabou ku mester studia
posibel solushon i alternativa
pa si akaso Inselair terminá su
servisio pa Boneiru.

Segun Statia, asta promé ku
e problemanan di Inselair a bira
mas agudo, e komishon aki a
reuní ku kompanianan grandi
di aviashon pa wak kon por
atendé e komunikashon inter-
nashonal tambe. A papia ku
entre otro Avianca di Colombia,
American Airlines i Sunwing.
Tambe a papia ku Divi Divi, ku

ta dunando servisio entre
Kòrsou i Boneiru  ku un Is-
lander.

"Na momentu ku nos tabata
riba e trayekto ei a surgi e si-
tuashon fastioso ku Inselair.
Nos a papia e ora ei tambe ku
Divi Divi pa tende kiko ta nan
plannan pa Boneiru. Nos a
bishitá tambe Inselair mes pa
haña klaridat riba nan situa-
shon. Nos a papia ku e direktor
nobo di Inselair, demas ku min-
ister di ekonomia, departa-
mentu di aviashon sivil i e
direktor nobo di Inselair",
Joselito Statia a splika Konseho
Insular siman pasá.

Na mes momentu gobièrnu

a manda karta pa BZK, ku ta e
ministerio di Asuntunan di In-
terior i Relashonnan den Reino.
I&M a manda su ekspertonan
pa papia ku 12 grupo ku a
mustra interes pa bula pa
kuminsá un operashon aéreo
for di Kòrsou pa Boneiru i Aru-
ba. E ekspertonan a ki a reportá
na I&M.

Joselito Statia: "Despues un
mas karta a bai pa minister
Sharon Dijksma di I&M paso-
bra nos a nota ku no tabata
atendé e asuntu aki ku dema-
siado diligensia. Despues di
esaki e eksperto a hasi un di
dos buèlta di kombersashon ku
e gruponan interesá i awor ta

sperando riba su reakshon fi-
nal ku rekomendashon kon
Boneiru mester pa atendé ku e
problemátika di komunikashon
aéreo entre nos islanan."

Un detaye ku diputado
saliente Joselito Statia a men-
shoná ta ku PCN, fondo di pen-
shun di Caribe Hulandes, tin 10
mion dòler disponibel di e
kapital di 340 mion dòler ku
nan tin pa hasi invershon lokal
i nan ta pensa aki den direkshon
di entre otro den un kompania
di aviashon lokal. Un opera-
shon asina, dependé di ki ekipo
bai usa, lo bai eksigí un inver-
shon di entre 3 pa 12 mion
dòler.

Gradisimentu i invitashon
Esposo, yunan, mama, rumannan, tio
i tanta, subrinoi subrinanan i demas

famia di e defuntu
��������	
�����

Mihó konosí komo Loeki

Kier a gradisí un bia mas tur famia,
bisiña, amigu i amiga, konosí, dòkter i
spesialistanan, enfermeranan ku a

kompañá na ora di malesa, morto i entiero di nos estimada
Loeki. Tambe un danki di kurason na tur ku a manda krans,
whatapp, e-mail, yamada di telefon i tambe tarheta. Nos a
apresiá boso atenshon i boso amor pa Loeki.
Nos kier invitá boso pa un Santu Sakrifisio di Misa na okashon
di 6 siman di fayesimentu i deskanso di Loeki djarason 31
di mei na Misa San Bernardo na Playa pa 7’or di anochi.
Aseptá esaki komo un invitashon personal.

����������	

Entre 3 pa 12 mion dòler nesesario

Grupo Gordon & Friends na Kas di Kuido

 BONEIRU

KRALENDIJK – Dia 16 di
mei Ofisina di Haf a risibí infor-
mashon di STINAPA tokante
manchanan di petrolio ku a
spula na bichnan di Isla Los

Foto ta mustra un funshonario di Parke Marino
investigando e kosekuensianan di e 'oilspill' ma Boka
Washikemba.

Roques ku ta keda aproksima-
damente ménos 170 kilometer
for di kosta ost di Boneiru. E
orígen ta un derame di petrolio
ku a sosodé dia 23 di aprel na

Trinidad i Tobago. Mesora a
informá Warda Kosta, Minis-
terio di Infrastruktura i Medio
ambiente, Ofisina di Haf di
Aruba i Kòrsou. Na mes mo-
mentu a pone instansianan
konserní na Boneiru i otro
departamentunan di Entidat
Públiko Boneiru tambe na
altura di e situashon.

A tuma medidanan di
prekoushon mirando ku tin un
posibilidat ku e manchanan di
petrolio por yega Boneiru.
Esaki teniendo na kuenta e
serkania di Los Roques. Kapitan
di Haf huntu ku Warda Kosta,
a tuma akshon pa investigá e
área for di avion i Cutter pa ave-
riguá si tin manchanan di pe-
trolio biniendo direkshon di
Boneiru.

Despues di un konsulta ku
Rijkswaterstaat, a risibí e
informashon ku e petrolio ku
ya tin un luna den laman lo
kambia di konsistensia i forma
bala di breu. Bala di breu ta
petrolio ku a degradá debí na e
awa di laman. Loke ta pone ku
e ta difísil pa mira for di
superfisie di laman, mirando ku
esaki ta keda zueif nèt bou di
nivel di laman.

Gobièrnu di Boneiru den per-
sona di Kapitan di Haf i tim,
Warda Kosta i STINAPA, a keda
monitoriá e situashon pa asina
manehá esaki debidamente.

STINAPA a risibí ekiponan
nesesario pa hasi e bichnan
limpi. Ta trata aki di hanskun,
paña spesial pa bisti pa protehá
boluntarionan un paña pa
rekohé e petrolio i fòrki pa no
tin nodi di mishi ku e paña
sushi.  Te ainda por tuma nota
ku e manchanan ta basta
chikitu, nan no ta mas grandi
ku diesinku centimeter.

Ta difísil pa prevení mas
mancha di petrolio yega nos
kosta. Gobièrnu di Boneiru ta
hasi un apelashon na tur hende
pa avisá STINAPA òf Ofisina di

Haf si nota manchanan di petro-
lio den laman serka e kosta di
Boneiru.  Laga e parti di limpie-
sa di esaki pa boluntarionan ku
tin e ekipo adekuá.

Ofisina di Haf ku STINAPA
a sondia e área i a konstatá ku
e área di Sorobon te ku Wil-
lemstoren, ta e área ku ta afek-

tá. E área ta grandi, tin kaminda
e breu ta leu for di otro i tin
kaminda e ta mas konsentrá.
Esaki ta hasi ku e limpiesa ta
tuma hopi tempu. Por lag’é e
breu riba baranka seka, pero
mester limpia e breu den awa i
riba bich.

����	����	�������	�����

Derame di petrolio ku daño

Junior Rangers hasiendo limpiesa.

KRALENDIJK -- Henter fin di
siman a sirkulá riba media
sosial un nota ku ta hasi
menshon di tres hòmber hai-
tiano sospechoso ku tabata
move den barionan, buskando
manera di dal hende palu. Polis
sinembargo no ta na altura di
e supuesto operashon di e tres
hòmbernan aki.

E nota riba media sosial ta
indiká: "Atenshon Boneiru. Tin
tres haitiano ku pèchi i kara
lorá den tishùrt i ku sombré ku
un pikòp Hilux Model 1996 gris
ta bin kap supuesto palunan di
neem rònt di bo kas pa nan
kima karbon. Pero loke nan ta
hasi ta di wak kiko bo tin pa
hòrta. Mi amiga a mira nan
patras di su kas i despues ku

�	�����	��������������	

Tres haitiano sospechoso den barionan
nan a bai el a ripará ku su
porta di kurá tabata fòrsá. Nan
no a logra habri esaki. Pero ojo
shonnan. Ban yuda komo bon
besiña kuido otro. Besiña, si bo
ripará algu straño, avisá polis."

Bosero polisial a informá
Extra ku e tambe a risibí e
mensahe aki riba su telefòn,
pero na polis no a drenta
ningun keho.

Di otro banda Extra por
informá ku haitianonan bibá
na Boneiru ta hendenan ku ta
komportá nan mes bon. Kasi
nunka ta topa ku haitianonan
dilanti hues. Sigur nan no ta
embolbí den tipo di práktika-
nan asina. Al kontrario, nan ta
hendenan masha desente i
rèspèt pa otro hende.

 ARUBA
Polis buscando su paradero:

Erick Schneiders 
sospechoso principal den 
asesinato na Olde Molen

O R A N J E S T A D .  - 
Relaciona cu caso di 
asesinato na Olde Molen, 
Ministerio Publico, den 
nomber di Fiscal sr. C. D. 
Kardol, ta exigi detencion 
di Erick Arturo Minguel 
Junior Schneiders, conoci 
como “Minguel”, naci na 
Aruba 29 di december, 

1994, biba na Meiveld 33 
of Piedra Plat 54-A.

Minguel ta e sospechoso 
principal den e asesinato di 
Ralph de Palm, di 26 aña 
di edad, kende a ricibi tiro 
fatal riba 21 di mei ultimo 
na dicho club nocturno. E 
cargonan den su contra ta 

basa riba articulo 2.262 
c.q. 2:259 di e Codigo Penal 
di Aruba, esta complicidad 
di asesinato of homicidio, y 
prohibicion di tin un arma 
di candela.

E  s o s p e c h o s o  t a 
considera arma y peligroso, 
pues ta conseha tur esnan 

cu por tin informacion 
valioso di e sospechoso 
pa  tuma  med idanan 
cauteloso.

Pa detencion, mester 

tuma contacto cu team 
di investigacion (TGO) 
597-5178 of 597-5179 di 
Departamento di Recherche 
na Noord (DAR 2).

Stichting Parkietenbos cu ultimatum pa Gobierno

Lo denuncia Dump di Aruba na nivel 
internacional como un desaster ambiental 

ORANJESTAD. - For di aña 
pasa, Stichting Parkietenbos 
a tene diferente reunion cu 
Gobierno. Tabata durante 
3 ocasion cu Ministro 
Presidente Eman, Ministro 
de Meza hunto y nan team, 
p’asina informa nan di e 
situacion desastrososo 
y peligroso di e dump na 
Parkietenbos.

E dump manera ta 
conoci a bay over y ta yen 
di materialnan toxico cu ta 
emitiendo gasnan peligroso 
pa salud humano y hasta 
bay over den lama. E dump 

a crece enormemente 
y practicamente a kita 
derecho legitimo di e pueblo 
den e barionan di hala rosea 
di aire fresco y ademas di 
esey e dump ta forma un 
peliger pa e medio ambiente 
especialmente pa nos bida 
marino. Estudionan a 
confirma cu tin polucion 
serio den awanan y tera 
rond di Parkietenbos.

Cu e clima instabil 
d i  u l t i m o  a ñ a n a n , 
constantmente e biento ta 
cambia mandando asina 
e huma di kimamento di 

sushi y e holor di gasnan di 
polucion den e hogarnan di 
e bario.

E tipo di polucionnan 
aki por causa problemanan 
repiratioro, incidencia mas 
halto di cancer, problema di 
riñon, di higra, malesanan 
neurologico, alergia y 
malestarnan en general.

E polucion cu ta bin di 
e dump por ta provocando 
ainda mas tipo di malesa cu 
nos no sa dj’e ainda ya cu 
e ta consisti di un variedad 
grandi di tipo di polucion.

Aña pasa y e aña aki hopi 

ta e famianan cu a raporta 
cu nan a bira malo, nan 
yiunan a haya astma, otro 
a haya cancer y tin otronan 
cu a haya alergia cronico

Stichting Parkietenbos ta 
preocupa pa e habitantenan 
di e bario y pa e trahadornan 
cu ta traha rondona pa e 
polucion. E fundacion a hala 
atencion di Ministronan 
di Gobierno na multiple 
ocasion y a ser priminti cu 
nan lo traha riba un solucion 
rapido a corto plasa y uno a 
largo plaso. 

E aña aki mester a habri 
cu implementacion di e 
solucion a corto plaso. Ya 
5 luna a pasa y awor ta 7 
aña y mey caba Gobierno 
a neglisha e dump y e 
planta di procesamento di 
sushi estableci na e sitio. 
Den e barionan cerca tin 
un cantidad di caso di 
muchanan y nan mayornan 
cu ta malo, hende cu cancer 
straño cu mester a muda 
hunto cu nan yiunan pa otro 

bario.
E habitantenan ta hopi 

rabia pasobra ta papiamento 
so tabatin te awor, ningun 
atencion y accion serio di 
departamento concerni 
tampoco a tuma lugar.

Awor e fundacion a tuma 
e paso pa duna Gobierno 
un ultimatum di un siman 
pa reuni y presenta cu 
solucion serio y rapido. Si 
esaki no sosode, lo denuncia 
Gobierno di Aruba na 
nivel internacional cu nan 
ta violando e tratado di 
Cartagena y su protocolnan 
y cu nan ta hincando salud 
di henter un pueblo den 
peliger.

T a n t o  s t i c h t i n g 
Parkietenbos, habitantenan 
di bario di Aruba en general 
ta masha desapunta pa 
motibo cu te dia di awe 
esnan responsable di parti 
di Gobierno pa cu e situacion 
di e dump na Parkietenbos 
no tin un maneho cu ta 
cumpli cu normanan.

 ARUBA
Minister Ing. Mike de Meza contento di anuncia:

RdA a traspasa tereno na Lago 
Heigths pa parke solar na WEB 

Comienso di Juni trabounan lo cuminsa
O R A N J E S T A D .  -  

Diahuebs, Refineria di 
Aruba N.V. y WEB Aruba 
N.V. a firma e traspaso di 
tereno na Lago Heights. Na 
e tereno aki lo bay construi 
un parke di panel solar di 
mas grandi na Aruba y sigur 
e di mas grandi den Caribe. 
Otro siman ya caba lo tin 
e groundbreaking, unda 
cu pa fin di juni por mira 
construccion y pa fin di aña 
e parke aki mester ta cla.

E parke aki lo bay genera 
riba su piek mas o menos 6 
megawatt, cu ta un parke 
hopi grandi, asina Minister 
di Turismo, Transporte, 
Energia y Medio Ambiente, 
Ing. Mike de Meza a duna 
di conoce. Na aeropuerto tin 
uno grandi di 3.4 megawatt 
y esaki ta mas o menos 6 
megawatt cu ta mas di 65% 
mas grandi.

“E ta un proyecto hopi 
interesante y esaki ta yuda 

sigur den e direccion y vision 
di Gabinete Mike Eman I y 
Gabinete Mike Eman II pa 
nos por yega na aña 2020 na 
100% energia alternativa”, 
Minister de Meza a remarca.

E ta algo grandi, unda 
cu WEB a firma acuerdo cu 
e compania DELL cu lo bay 
handle e ICT y e compania 
Isotron cu lo handle e 
construccion y panel solar.

Na fin di dia ora cu 
esaki caba WEB ta doño di 
e parti aki cu lo bay genera 
electricidad y lo bay haci uzo 
tambe di red di N.V. Elmar, 
kiermen ta pone esaki riba e 
grit di Elmar.

Esaki ta un proyecto hopi 
ambicioso, un proyecto cu 
lo bay costa total mas di 19 
miyon florin.

E ta un proyecto hopi 
grandi y Ministerio di Energia 
ta sumamente contento di 
mira profesionalnan local 
di companianan estatal ta 

encarga cu e proyecto aki y 
ta bira doño di dje. 

“Nos sa cu tin diferente 
proyecto cu Gobierno ta bezig 
cun’e. Nos tin e parkenan 
di molina di biento, tin e 
proyectonan na scolnan 
Kudawecha, Abraham de 
Veer y otro proyectonan 
manera Aeropuerto y tin 
hopi mas proyecto cu ya ta 
ehecuta caba”, Minister de 
Meza a remarca.

Esaki ta bira un proyecto 
mas acerca y pronto lo bay 
tin expansion di e parke di 
molina cu tin na Vader Piet, 
pero ainda tin Urirama cual 
ta bezig cun’e. Tin diferente 
proyecto cu nan ta bezig 
cun’e y cada bes nan ta mira 
cu ta yegando un stap mas 
cerca.

A firma e contractnan 
diamars y ya diaranson a 
tuma luga e traspaso di cual 
WEB por haci uzo di e tereno 

di RdA p’asina por construi 
e parke di panel solar di mas 
grandi di Aruba.

Na momento cu e parke 
aki ta construi, lo tin acceso 
pa habitantenan, muchanan 
di scol, hubentud pa por yega 
cerca di e parke pa por saca 
potret pero e ta bay ta den 
un forma cu ta ilustra tur e 
panel cu lo bay tin. Pueblo lo 
por mir’e y bishitantenan cu 
ta bin Aruba por mir’e.

E bishitantenan por 
mira cu Aruba 1. ta bezig 

cu e vision aki y 2. tin e 
vision total pa ehecuta e 
proyectonan aki.

Director di WEB Aruba 
N.V. a firma cu Veroushka 
Croes di RdA NV dilanti 
Notaris Johnson, den 
presencia di Minister Mike 
de Meza, Minister Benny 
Sevinger y Minister Richard 
Arends como testigonan di 
e traspaso, cu a tuma luga 
den Oneils Restaurant na 
San Nicolas.

O R A N J E S T A D .  - 
Momentonan manera esaki 
ta duna nos e prueba cu 
soñonan por bira realidad,” 
esaki ta loke Prome Minister 
Mike Eman a expresa na 
Tierra del Sol, na momento 
cu WEB Aruba NV a firma 
un acuerdo cu e compania 
ISOTRON, constructor di 
Sunrise Solar Park na Seroe 
Colorado.

Den su piek e parke aki ta 
produci 6 MW di coriente.

“Ora cu nos a cuminsa 
soña rib’e dia cu Aruba ta 
totalmente sostenibel den 
area di energia, e tabata 
mustra asina leu, pasobra na 
e momentonan ey nos tabatin 
cero capacidad di energia 
renovabel na Aruba”, Eman 

a expresa.  El a conta con 
Aruba paso a paso a cuminsa 
adkiri conocemento rib’e 
tereno di energia renovabel, 
asercando nan partnernan 
WEB y ELMAR pa discuti e 
caminda pa cana.

A yega na e conclusion 
cu mescos cu Aruba a proba 
cu tur hende ta robes ora cu 
a pensa cu no por haci nada 
pa turismo mirando cu ta nos 
ta un isla chikito y seco, lo 
demostra su mes riba tereno 
di energia renovabel.

 “Aunke nos ta limita den 
tamaño y den e mineralnan 
den nos subsuelo te cu awor, 
nos a demostra cu nos por tin 
soñonan grandi y metanan 
importante pa nos pueblo y 
nos isla”, el a bisa.

 El a sigui conta con cu 

persistencia, di tin e capacidad 
pa inspira creatividad, 
conocemento y persistencia 
di nos comunidad a logra 
construi un di e industrianan 
di turismo mas fuerte den 
Caribe, habri e refineria cu 
a cera tres biaha, establece 
sectornan economico unda cu 
e compromiso ta pa comparti 
e prosperidad cu  pueblo. Esey 
a haci cu Aruba tin un di e 
clasenan medio di mas fuerte 
den Caribe y Latino America.  
Pa mantene e vision di un pais 
cu ta comparti e crecemento 
economico, cu ta inspira un 
bida di 5 strea den tur area, 
ta importante pa sa con pa 
atende cu e recursonan. 
Un gran parti di Aruba su 
recursonan a wordo gasta 
den produccion di energia, 

e.o. pago pa cumpra e fuel oil 
cu mester den e produccion. 
Tur esaki mientras cu Aruba 
ta bendiciona cu abundancia 
di solo y biento fuerte.

 “Ora cu nos Creador 
tabata trahando, el a duna 
nos un isla seco, pero el a 
duna nos solo y biento na 
abundancia pa converti esaki 
na energia, prosperidad y 
bienestar general pa nos 
sociedad.Ta keda na nos 
pa pensa, refleha y uza nos 
conocemento pa converti e 
rayonan di solo den energia,” 
Eman a bisa.  Aruba a logra 
haci uzo di e regalonan aki 
pa traha y logra cu e isla ta 
totalmente sostenibel den 

energia pa 2020, y uza e 
recursonan liber pa crea 
prosperidad pa e pueblo, cu 
ta tarifanan mas abou di awa 
y coriente, y inversion den 
futuro di e muchanan.

P’esey, el a bisa, tecnologia 
ta importante y a gradici e 
socionan nobo di Spaña, cu 
a trece inversion y tecnologia 
nobo pa yuda Aruba.

 Tambe e mandatario a 
gradici partnernan manera 
Carbon War Room, Rocky 
Mountain Foundation, WEB, 
ELMAR, TNO, SETAR, Clinton 
Foundation, cu a contribui y 
sosten Aruba den su meta 
pa crea un isla sostenibel 
energeticamente.

Prome Minister Eman na 
firmamento acuerdo pa Sunrise Solar Park

Aruba a demostra cu 
soñonan si por bira realidad

CARACAS, AP.- Un hóben 
aktivista a bira e víktima 
mas resien den e ola di 
protestanan kontra Gobièrnu 
ku ta tumando lugá kasi tur 
dia i ku ta asotando e pais  
sur amerikano aki, asina 
outoridatnan a informá 
ayera. Fiskalia general a 
konfirmá e morto di Cesar 
Pereira di 20 aña i di partido 
Voluntat Popular den e estado 
di Anzoategui. E víktima a 
fayesé den oranan di mainta 
ayera djadumingu despues di 
a keda heridá na vispera di un 
manifestashon den e sektor 
Penjon del Faro di e munisipio 
turístiko di Lecherias na 240 
kilometer di Caracas, asina 
ministerio públiko a informá 
den un komunikado.  E 

protestanan kontra Gobièrnu 
di presidente Nicolas Maduro 
di último dos luna a laga 
te ainda por lo ménos 60 
morto, mas di 1100 hende 
heridá i kantidat di hende 
detené. Oposishon ta eksihí 
elekshonnan presidensial 
adelantá, e liberashon di e 
prezunan polítiko, apertura 
di un kanal humanitario pa e 
entrada di kuminda i remedi 
i e desartikulashon di e asina 
yama kolektivos, gruponan 
armá mara na Gobièrnu.

 Di akuerdo ku e 
investigashonnan preliminar, 
den atardi di djasabra Pereira 
a keda heridá na altura di su 
barika. Mesora a hib’é un 
sentro médiko den serkania 
kaminda el a keda operá 

Ola di protesta na Venezuela 
a kousa otro morto

di e futuro asamblea 
konstituyente lo keda eligí 
den sirkunstansianan spesial 
i organisashonnan sosial i 
gremial, sektornan dominá 
pa e ofisialismo.

Den su programa di 
tur djadumingu via radio i 
televishon Maduro a kondená 
e morto di Danny Subero un 
teniendo retirá di Guardia 
Nashonal kende  a muri 
djasabra poko despues di a 
keda ataká pa un grupo di 

persona den un bario di e 
munisipio Palavecino di e 
estado di Lara.

 “Ta un di e krímennan 
mas doloroso ku a tuma 
lugá den 60 dia”, asina e 
Gobernante a manifestá.

Subero di 34 aña a keda 
gòlpia ku ophetonan duru 
na diferente parti di su kurpa 
i tambe nan a los vários 
tiru riba dje, asina fiskalia 
a informá, sin duna mas 
detaye.

...Un trùk ku a keda kita pa protestadónan a keda kima 
i por mira un protestadó maskará banda di esaki. Esaki 
protestando pa duna Radio Caracas Television su pèrmit 
bek...

...Otro protestadó bisti ku un blusa traha di bandera 
di Venezuela ta tira un bòter kontra di forsanan di 
seguridat den e enkuentronan violento na Caracas...

WASHINGTON,  AP. - 
Presidente Donald Trump ta 
konsiderando na reakomodá 
su personal den Kas Blanku 
i bai bek na strategianan 
klave di su kampaña, frustra 
pa e inkapasidat di su ekipo 
pa kontené e krísis riba un 
supuesto metementu di 
Rusia den elekshonnan di 
aña pasa.

Ekiponan grandi di 
abogado i personanan 
eksperensiá den relashonnan 
públiko ta keda kontratá pa 
trata ku e revelashonnan 
riba interferensia di Mosku 
i  posibel akuerdonan 
inapropiá ku kolaboradónan 
i sosionan di Trump. 
E  r eve lashonnan  ta 
persiguiendo e Presidente 
i su promé biahe pa 
ekstranheria i menasanan 
di paralisá su agènda di un 

Trump konsiderando pa 
restrukturá su ekipo

atministrashon ku apénas a 
kuminsá.

Trump a bin bek djasabra 
di su biahe di 9 dia, pa un 
kas Blanku den un sorto di 
krísis, ku un avalancha di 
informashon ku ta involukrá 
Jared Kushner su suegro i 
asesor.

Un enkuentro di djaweps 
na Ioaw a keda posponé debí 
na un kambio direpente den 
e agènda di Trump.

Djadumingu e mandatario 
a purba kambia imágen di 
su atministrashon bisando 
ku tur kos ta notisianan 
falsu. Den un seri di tuitnan 
rabia, Trump a bisa ku 
hopi filtrashon ku ta sali 
di Kas Blanku ta kosnan 
inventá. El a bisa tambe ku 
posiblemente e fuentenan no 
ta ni eksistí pero ta kosnan 
inventá pa outornan di 

notisianan falsu.
E informenan mas resien 

ta e asuntu di Rusia ku ta 
bisa ku Kushner a papia 
ku embahador di Rusia 
na Merka riba e kreashon 
di un kanal sekreto di 
komunikashon ku Mosku 
durante e transishon 
presidensial.

inmediatamente. Sinembargo 
el a muri ayera djadumingu.

E promé vise presidente 
di Asamblea Nashonal, 
diputado opositor Freddy 
Guervara a lamentá  morto 
di Pereira i a responsabilisá 
Maduro di esaki.

“Awe nan a mata Cesar 
Pereira na Anzoategui. Pa 
abo mi ruman i pa tur guerero 
den shelu, nos ta sigui te ora 
logra libertat”, asina Guevara 
kordinadó enkargá di 
Voluntat Popular a bisa riba 
Twitter. Guervara entre otro 
lidernan opositor ta enfatisá 
ku Gobièrnu di Maduro ta 
birando rápidamente den 
un régimen outoritario i ku 
su mas resien proposishon 
di aktivá elekshon di 
miembronan di un Asamblea 
Constituyente enkargá ku 
redaktá un karga nobo 
“Magna” lo ta un intento mas 
di e Gobernante pa konsolidá 
su poder.  E basenan proponé 
pa e mandatario por eligí e 
miembronan di asamblea, pa 
su parti, ta bai riba dos nivel, 
un teritorial i otro sektorial. 
Bou di e nivel sektorial por lo 
ménos 31% di e miembronan 

SEUL, COREA DEL SUR 
(AP).- Nort Korea  a lansa 
djaluna loke ta parse un 
misil ku a kai den awanan di 
e zona ekonómiko  di Hapon, 
asina funshonarionan di Sur 
Korea i Hapon a denunsiá 
resientemente den un serie di 
lansamentu ku a keda registrá  
na un momentu ku e Nashon 
di Norte di e península a 
buska  pa konstruí misilnan 
interkontinental  ku ta kapas 
di yega teritorio kontinental 
Estadounidense.  Un supuesto 
misil tipo Scud a keda lansá 
for di Wonsan a kore mas o 
ménos 450 kilometer (280 
mia) asina  a keda  deklará 

den un komunikado. No 
tabatin daño na avionnan òf 
embarkashonnan den e área. 
Te na e momentunan aki no 
a sali niun komentario den 
prensa na Nort Korea. Un dia 
promé Nort Korea a indiká ku 
su lider   Kim Jong-Un tabata 
testigu di pruebanan di un 
sistema nobo  di arma guiá 
pa aéreo navenan. No a bisa 
ki dia a hasi e prueba. 

Segun e agensia ofisial 
sentral di notisia di Korea a 
bisa ku Kim a bisa tras di e 
pruebanan ku e kapasidat di 
e prueba di  arma pa detektá 
i rastreá ophetivo a mehorá.       

Nort Korea a lansa misil 
den awanan di zona 
ekonómiko di Hapon

WASHINGTON,  AP. - 
Merka ta konsiderando 
e posibilidat pa prohibí 
laptop riba tur buelo debí 
na e temor di atakenan 
terorista, asina e sekretario 
di seguridat nashonal John 
Kelly a informá ayera. Tin un 
prohibishon anunsiá na mart 
pero el a afektá solamente 
algun 50 buelo pa dia for di 
10 siudat mayoria di nan di 
medio oriente.

E restrikshon ta prohibí 
biaheronan subi e avion 
ku laptop, tablèt i otro 

dispositivo elektróniko. 
Ademas tur e aparatonan ku 
ta mas grandi ku un telefòn 
mester keda dokumentá.

Kelly a keda entrevistá pa 
Fox News Sunday ayera i ora 
nan a puntr’é si e por amplia 
riba e restrikshon si e ta pa 
tur buelo internashonal ku 
ta Sali òf yega Merka, el a 
kontesta ku probablemente.

E restrikshon aktual 
apliká pa vuelonan dirèkt pa 
Merka for di 10 airopuerto ta 
di Aman, Jordania, siudat di 
Kuwait, El Cairo, Estambul, 

Yida i Riad, Arabia Saudi, 
Casablanca, Marruecos, 
Doha, Catar, Dubai i Abu 
Dabi den Emiratonan árabe 
Uni.

Na kuminsamentu di luna 
tabatin reportahenan  ku e 
Gobièrnu di Trump tin pensa 
di amplia e  restrikshonnan 
pa inkluí avionnan ku 
ta bin di Union Oropeo, 
un medida ku por afektá 
rutanan transatlántiko ku 
ta transportá algun 65 mion 
di persona kada aña.

Outoridatnan merikano 

Merka ke prohibí 
laptop riba tur buelo

...foto file di sekretario di seguridat di Merka John Kelly....

a bisa ku e prohibishon 
inisial no ta basá riba un 
menasa spesífiko sino e 
preokupashon konstante di 
loke por sosodé riba atake 
riba un avion.

“Ta eksistí un menasa 
real”, asina Kelly a bisa kende 

a agregá ku e teroristanan 
ta opseshoná ku e idea di 
tumba avion durante di 
buelo partikularmente si 
ta un aerolínea merikano, 
partikularmente si e ta 
práktikamente yen di 
merikano. Esaki ta real.

BROOKHAVEN,  AP. - 
Un hòmber ku tabatin 
diskushon riba asuntu di su 
yunan ku su kasa, di kende 
e  ta separá di esaki a keda 
arestá ayera despues di un 
tiroteo di kas pa kas den 
un área di Mississippi ku a 
laga 8 morto, entre nan su 
suegra i un Polis. “Mi no 
meresé biba, no despues di 
loke mi a hasi”, asina Corey 
Godbolt a bisa na e korant 
The Clarion Ledger despues 
di su detenshon.

E tiroteo a kuminsá 
anochi djasabra den kas di 
e suegranan di Godbolt na 
Bogue Chitto despues ku 
Polis a yega riba yamada 
di un reportahe di violensia 
doméstiko ku a ekstendé 
pa dos kas den e pueblo 
di Brookhaven, ku ta keda 
na 110 kilometer sùit di 
Jackson. Entre esnan ku a 
muri tin dos mucha, asina  
e investigadónan a bisa. 
Godbolt di 35 aña a keda 
hospitalisá den kondishon 
no grave ku un herida di 
bala. No tin indikashon 
ainda ta ken a tir’e.

Drama familiar; 8 morto

Warren Strain bosero di e 
ofisina di investigashonnan 
di Mississippi a anunsiá 
ku fiskalnan tin plania di 
presentá akusashon di pro 
homisidio kontra Godbolt,  
ounke  ta  demasiado 
tempran pa sa kua tabata 
e motibu di su aktonan. 
Outoridatnan no a duna 
detaye riba e relashon entre 
Godbolt i e víktimanan. 
Sinembargo un testigu i 
Godbolt mes a duna un 
idea riba loke a sosodé. 
Godbolt a  duna entrevista 
na korant miéntras e tabata 
sinta kantu di kaminda ku 

su mannan di buy tras di 
su lomba. Godbolt a splika 
ku e tabata papiando ku su 
kasa i e famianan di esaki 
a yama Polis. “Mi no tabata 
papia ku e  tata di kriansa 
ni ku su mama pero ku mi 
kasa, pa mi por bai ku mi 
yunan mi kas”, asina el 
a komentá. “Un hende a 
yama e ofisial kende ku ni 
sikiera ta biba na e kas. Esei 
ta sosodé ora nan mete”. Ta 
duele loke a sosodé. E tata 
di kriansa a bisa ku e kasa i 
e dos yunan tabata kedando 
einan pa 3 siman kaba debí 
na violensia doméstiko.

...Polisnan aki ta bai ku un kurpa sin bida na Brookhaven. 
Un di e mortonan despues di un tiramentu....

LONDEN, AP.- Gran 
Bretaña a arestá ayera otro 
dos sospechoso relashoná 
ku e atake suisida na 
Manchester miéntras ku un 
funshonario haltu a bisa 
ku miembronan di e ret di 
atakante Salman Abedi 

ainda lo ta profugo.
Abedi un britániko di 22 

aña pero ku a bin di Libia a 
mata 22 persona dia 22 di 
mei na final di e konsierto di 
Ariana Grande.

Polis a realisá dos aresto 
ayera ku ta dos hòmber di 

25 i 19 aña kendenan a keda 
arestá den e siudat bou di 
sospecho di delitonan di 
terorismo. Otro 11 hòmber 
di entre 18 pa 44 aña tambe 
ta detené. Polis a bisa ku tin 
mil persona trahando den 
e investigashon, tratando 

Gran Bretaña a arestá dos 
sospechoso pa atake na Manchester

na haña mas kómplise di 
Abedi i di rekonstruí su 
movementunan den e dianan 
promé ku e atake

Abde mes a muri den e 
eksploshon.

Polisnan armá i ku 
kachó entrená a realisá 
operativonan den un kas na 
Moss Side un zona di klase 
trahadó na Manchester. 
Mayoria di e entradanan 
hudisial i detenshonnan 
realisá for di djaluna a sosodé 
na sùit di Manchester, un 
zona multi ètniko kaminda 
Abedi a nase i krese.

Pol is  t in te ainda 
12 sospechoso detené 
inkluyendo Ismail Abedi 
ruman mas grandi di 
Salman, i a tene tambe 
diferente entrada hudisial. 
Na Libia otro ruman i tata di 
Abedi a keda detené.

“E operativo ta avansando 
basta lihé”, asina e Minister 
di interior Amber Rudd a 
bisa. “Te ora ku e operativo 
kompletá, nos no por ta sigur 
di ku e kaso ta sera”, asina e 
funshonario a sigui bisa.

Djasabra Gran Bretaña 
a baha su alerta ofisial 
di terorismo di kritiko pa 
severo, despues ku Polis a 

reportá e desmantelashon 
di un gran parti di e ret di 
Abedi.

Polis a divulgá imágennan 
di e atakante kual nan a 
tuma pa kámaranan di 
seguridat riba e anochi di 
e atake i a pidi públiko pa 
yuda busk’é i pa duna mas 
informashon riba su último 
dianan. Outoridatnan a bisa 
ku Abedi a bin bek di Libia 
dia 18 di mei i posiblemente 
a kaba di harma su bòm den 
un apartamentu ku el a hür 
den sentro di Manchester.

E medidanan di seguridat 
ta fuerte i den eventonan 
importante manera esun di 
djadumingu den henter Gran 
Bretaña inkluyendo e kareda 
Great Manchester Run 
kaminda Polisnan tabata 
harmá ku metrayado.

Gobièrnu a keda kritiká 
ora nan a rekonosé ku Abedi 
tabata bou di e radar di 
servisionan di seguridat pero 
e no tabata e foko importante 
di investigashon.

Ru d d  a  b i s a  ku 
agensianan di inteligensia 
ta vigilando 3 mil posibel 
ekstremista i nan tin un 
grupo di 20 mil persona di 
interes.

...Polis armá   para na kuminsamentu di e kareda di Great 
Manchester ayera....

KLASIFIKADO 
TA SUPER

Más Barata ku tur. Shon Fia Awor ku 
� lial na Brionplein. Pa Fiansa Rápido, 
pasa na un di nos 5 � lialnan òf whatsapp: 
662-1010. Fiansa te Ang. 2.500, = pa 
paga bèk den máksimo di 24 luna. Tel: 
846-0301.

RUDY FINANCE-QUICK CASH-RAPID 
CASH. Tur bo deseonan i nesesidat: outo 
daña, frishidèr, meubel, kòmpiuter, skol, 
fakansi, entiero, renobashon kas, hür. 
Djaluna-djabièrnè 8:30-17:30/djasabra 
8:30-14:00. E: rudyfinance1@gmail.
com/461-9415. Whatsapp: +5999 675-
8332. Rudy Himself!

RUDY FINANCE-QUICK CASH-RAPID 
CASH. Classic-Short Term-Pay Day-
Alivio-Birthday-LOANS. NO TA PIDI 
ORO NI OUTO PA GARANTIA. Djaluna-
djabièrnè 8:30-17:30/djasabra 8:30-
14:00. Hugenholtszweg Unit 2F banda 
Restaurant Pomarosa. Whatsapp: 
+5999 675-8332. Rudy Himself!

RUDY FINANCE RUDY FINANCE. 
Tur bo deseonan i nesesidat: telefon, 
verhuizing, outo, alarma, shopping, bril, 
dentista, baño, kama nobo, flatscreen, 
boutismo, matrimonio, hasi aña, 
risibimentu. Hugenholtszweg Unit 2F 
banda Restaurant Pomarosa. Tel: 461-
9415. Whatsapp: +5999 675-8332. Rudy 
Himself!

INKASSOBURO UW GELD DIREKT 
B.V. Kobransa Profeshonal Kòrsou-
Aruba-Bes, Hulanda. NO CURE = NO 
PAY. No laga mal pagadónan ruina bo 
negoshi ni bo bida. Dr. Hugenholtszweg 
Unit 2F. Tel: 465-0118. Email: info@
ugdpro.com Open: djaluna-djabièrnè 
8:30-17:30 NS.

Glass Mechanic CV Joint Specialist. 
Tin Windshield pa tur marka i modèl. 
Instalashon Grátis! Tin Spil di kalidat 
Original. Ta renobá Punta di as, 
dunando te ku 1 aña di Garantia! Nos 
ta keda patras di Martijn Trading na 
Rio Canario. Tel: 869-8580, wepsait: 
www.glassmechanic.online

Fiansa den 8 ora, kualke monto di 
Krédito. Persona ku trabou, negoshi 
òf Penshonado. For di f. 400,= bai 
ariba. Apliká na Bignet: 461-3800, 
Scharlooweg 25 òf Paseata: www.
bignetlenders.com.

OFERTA

VETERINARIO
Dierenarts: Atenshon pa tur sorto di 
bestia, medikamènt kontra bichi, interno 
i karpata, operashon, fumigashon i Hotèl 
di bestia, Servisio te boso kas, 365 dia 
di aña! Tel: +5999 693-9921.

Famia Uní Travel Club ta partisipá ku e 
tin kabina Oceanview di 2/3/4 persona 
disponibel riba Pullmantur Zenith “All-
Inclusive” pa salida dia 3/10/24/31 yüli 
2017 i 9 òkt. 2017. Pa informashon/
inskripshon yama: 521-7528 o mail na: 
egclara@hotmail.com

Ban keiru ku Famia Uní Travel Club 
di 1 sèpt. pa 10 sèpt. 2017, kedando 
2 anochi na Jarabacoa i 7 anochi 
na Punta Cana na Barceló Bavaro 
Palace “All-Inclusive”. Informashon/
inskripshon: 521-7528 o mail na: 
egclara@hotmail.com

Ban keiru den Bùs (èrko), djadumingu 
4 di yüni. Salida: Postk.-Kwartier 10’or. 
Regreso: 3’or PM. Museo di Aviashon 
(Tera Kora) Landhuis Sabaneta, Parke 
Kristof, Punta West, Boka Tabla. 
Pasapalo, repa Maishi Chikí, Djus. Tel: 
560-1111/888-1889, � . 55,=.

EKSKURSHON

TRABOU
Buskando un Shofùr Part-time (pariba 
di brùg) pa kore ku Turista. Rekisitonan 
Reibeweis B, C i D i Diploma VVV. Bo 
ta ku Penshun òf bo tin tempu liber? 
Kisas bo sá di un persona ku por ta 
interesá? Pa mas info.: whatsapp tel: 
510-6633 òf yama tel: 686-1300.

Ta buska: un Driver ku reibeweis C 
ku Eksperensia den Whole-Sale. Pa 
solisitá yama: 736-6122/511-2021.

T&K Jewelry ta laba, graba, drecha 
tur tipo di prenda Mesora! Pone 
bateria+pènchi pa oloshi. Ta tuma bòn, 
i kumpra Oro tambe. Caracasbaaiweg 
19. Tel: 461-2153, djaluna pa djasabra 
9’or-6’or Non-Stop.

JOYERIA

Kurso di Makelar. Siña negoshi 
di Kompra i benta di Propiedat.
Formanan di benta, kon hasi 
Verkavelingsplan. Kon Kuali� ká kliente 
pa Hipoteka. Lokalidat: UNA. Durashon:
10 siman. Yama nos na: 682-4515.

Kurso di Haak ta bai kuminsá. Pa 
informashon por yama: 868-0817.

KURSO

Alquilo locales para todo comercio. 
Amplio estacionamiento Avenida 
Principal. Cas Cora 74, frente Colegio 
Rodoulf. Todos los servicios incluidos 
desde $500 Naf. 900,=. W.sapp: Liset 
005999 511-3705.

Rento habitaciones con todo incluido en 
Green Hill Apartments de Cas Cora 74. 
Desde una persona Naf. 950,= hasta 3 
personas, habitacion Naf. 350,=. Lisett: 
005999 511-3705 W.sapp.

For Rent Only Rent apartment Car 
Included. Vacation people for rent 
apartment. Info.: 686-9302.

Ta hür apartamentu di 1 kamber na 
Jandoret ku èrko i 1 parkeerplaats. 
Preis: f. 650,= pa luna, bòrg f. 650,=.
Pago delantá. Koriente, awa, Servisio, 
èrko, gas NO ta den e preis! Tel: 561-
9817/569-1515.

Ta hür un � at di dos slaapkamer grandi, 
No mueblá na Sabana Cras Apartment 
Complex na Banda Riba, bario trankil i 
Sigur! Preis: � . 750,=, un luna bòrg, 5 
minüt kore pa rotonde na Barbara. Tin 
pagatinu tambe. Tel: 560-5365/664-
5548.

Ta hür apartamentu den bario trankil ku 
awa/lus/Flow inkl. Preis pa 2 pa Na� . 
750,=, pa 1 pa Na� . 650,=. Pa mas info. 
tuma kontakt: 696-2322.

Te huur op de F.D. Rooseveltweg voor 
vakantiegangers, volledig gemeubileerd 
1+2 kamer apartement goed beveiligd 
en veel privacy. Huur per dag v.a. 
$55,=. Tel: 661-6969/889-0250, e-mail: 
sandyapartmentsincuracao@gmail.
com www.sandy-apartments.com

Ta hür 1 � èt di 1 kamber, Semi mueblá 
pabou di brùg f. 450,= pa luna, 1 luna di 
bòrg. Tel: 682-8106/789-0021.

Ta hür kamber pa un persona ku propio 
entrada/pagatinu. Preis: f. 470,= p/l. 
inclusief awa i Selikor, bòrg: f. 500,=. 
Kaya Georgetown # 16. Yama: 525-1340 
despues di 5’or.

Sra. ku un kas grandi tin un kamber bashí 
den kas. Bo ta un Sra. ku entrada � ho i bo 
ta buska un kaminda pa keda. Bo ta yama:
524-0103 tin app. Souax.

Te huur ruime 1-slaapkamer appartement 
in rustige buurt. T.D.S.-Internet. Prijs: f. 
875,= p.m. excl. Inl.: 561-1628.

Ta hür app. (Espasioso), un kamber èrko, 
entr. porta remote, bario St. Maria. Awa i 
koriente no ta inkluí. Preis pa luna f. 500,= 
+ bòrg. Tel: 667-2800. Hende Serio!

Ta hür app. (Espasioso), un kamber (èrko), 
entr. porta remote, bario Dominguito. Awa i 
koriente no ta inkluí. Preis pa luna f. 900,= 
+ bòrg. Tel: 667-2800. Bo trankilidat 
Garantisá! Hende Serio!

TA HÜR

Kas den Buena Vista, 4 kamber, 2 baño. 
Rekonstrukshon. Preis: f. 118.000,=;
tereno 609m2 den Koraal Specht. Preis:
f. 35.000,=; tereno propio 900m2 den Blue 
Bay Resort. Preis: f. 150.000,=. Info. tel: 
520-3002.

TA BENDE OUTO

TA HÜR OUTO

TA  BENDE  KAS

TA BENDE

Vendo Excelente Amarox Volkswagen con 
poco kilometraje, año 2011. Blanca, Doble 
Cabina, Unica dueña. Liset: 511-3705 
w.sapp.

Ta bende Mitsubishi Lancer b.j. 2004 ku 
a/c, radio, cd, number henter aña pagá, 
den Super bon kondishon, 1 doño Só. 
Service na agensia Só, std. speed. Preis:
� . 6800,=. Tel: 522-0080/692-3100.

Ta bende: Toyota Corona 1999, automatic, 
pwr. windows. Mester drecha un par di kos. 
Di keur te 2019. Preis: f. 4200,=. Tel: 662-
9211 p.p.t.p.

Ta bende un Pickup Nissan Frontier 2007 
Enkel Kabina pa f. 10.800,=; Toyota Hiace 
2007 pa f. 16.800,=. Tambe ta bende piesa 
pa Toyota Hiace for di 2006 te ku 2010; 
kia Picanto 2012, standard, 4 cilender f. 
13.800,=. Bèl: 687-6000.

Ta bende outo Honda. Modèl: CRV. Aña: 
2014, km.: 32.000. Tel: 461-5989/694-
2154.

Nos tin foi � s. 45,=/� s. 50,= i � s. 65,=.
Nos tin varios outo pa bende. Tel: 461-
1383/698-5599 di 8am-5.30pm.

Hariri Car Rental Jan Noorduynweg 
48C, Tel:868-9488,523-9798: Ta hür outo 
Picanto, Rio Lancer, Nissan, Van Bus fo’i � . 
55.= pa dia. Spesial pa siman di � . 315.=/ 
� . 385.=. Tin borg i servisio di buska i 
hiba bèk.

Rida Car Rental/Gosieweg # 8A.
Nos ta hür outo Nobo Nobo!! 2012-
2017; Van Pasahero, outo pa famia; 
pickup SUV, Sportage. Nos ta buska e 
persona kaminda e ta i tresé bèk. Cell: 
515-7575/515-7676. O� sina: 738-3635.

Vendo Casita Palo 10 mil Naf. + Traslado 
3 mil con todo lista para vivir, w.sapp: 
005999 511-3705.

Un kas Palu/Betòn pa rekonstruí òf pa 
konstruí un kas riba tereno hopi bon i bunita 
situá kantu di kaminda. Tereno ± 600m2.
Preis ta: � . 58.000,=. Inf.: 517-3921.

Te koop Mechelaar’s Puppy’s, 2 angua 
+ 2 ontworm. A sobra 2 machu + 1 Muhé. 
Tel: 514-0581.

Ta bende Puppys di Rottweiler, nan tin 8 
siman. Nan a pasa e promé angua kaba. 
Por yama òf app na: 563-0176.

Te koop 2mx2m Bed z.g.a.n. Prijs: f. 
1500,=. Tel: 565-3365.

TA HÜR KAS
Ta hür kas ku 5 kamber, kushina i porch 
grandi, 2 baño i semi mueblá na Kaya 
Andante # 8. Kas ta disponibel desde 1 
yüni. Pa mas informashon yama: 738-4344 
entre 8:00-12:00 mainta.

Optimal Real Estate N.V. Tel: 888-
3886/511-7399.  Ta hür 1 Dorm: Otrobanda/
Souax f. 550,=; Salinja/B. Vista f. 650,=;
Mahuma/Weto f. 750,=; Dominguito/B. Vista 
f. 900,=; St. Joris/Kwartier/Francia f. 850,=;
Amerikanenkamp/Pietermaai f. 800,=; Resort 
B. Vista f. 1000,=.

Optimal Real Estate N.V. Tel: 888-
3886/511-7399. Ta hür 2 Dorm: Sta. 
Catharina/ Otrabanda/Dominguito/Janboos/
St. Joris/Jandoret/Seroe Loraweg f. 
1.100,=; Rio Magdalena/Francia f. 850,=;
Mahuma/Bonam f. 1000,=; Fortuna f. 900,=;
Hoenderberg f. 1.350,=; Cas Grandi/Sun 
Valley f. 1.550,=.

Tera Kora � s. 1250,=; Suf� sant � s. 1500,=;
Labadera � s. 1500,=; Koral Partier � s. 
1650,=; Sint Joris � s. 1700,=; Soto � s. 
1750,=; Sun Valley � s. 2500,=; Schelpwijk 
� s. 2750,=; Sunset heights � s. 3500,=. Tel: 
841-5555 ext. 201. Whatsapp: 527-0500. 
Facebook: vandine.beheer. Website: 
www.8415555.com

SERVISIO
Dave Transport Services. Pa transporte: 
santu, greis, split, diabaas, semènt, blòki, 
tur tipo material di konstrukshon, limpia 
kurá, kòrta mata, fèrf kas, tira sushi afó, 
mudansa èts. Tel: 664-8715/665-6839.

ERICK LIMPIESA. Pa tur trabou di 
Limpiesa!!! *Chapi i limpia kurá; *Tira 
sushi afó; *Planta i kòrta mata; *Planta i 
kòrta yerba; *Mantenshon di kurá; *Traha 
krans. Por tuma kontakto ku: ERICK. Tel: 
699-1213.

F.A.S.T. bv ta transportá materialnan 
di konstrukshon, servisio di trèk, 
aanhangwagen i entrega di santu, 
splits, diabaas i tera pa mata; 1¼m3,
2m3, 2½m3, 3m3, 6m3, 8m3, 10m3. Tel: 
661-9687/511-9687/561-9687.

Bo ke kumpra/bende òf hür un kas? Nos 
tei pa duná bo un man. Djis yama nos na
tel: 526-2748/747-9090/514-3992 i bo 
problema ta Solushoná!

Pequeño Transport: entrega di santu, 
splits, diabaas, 1m3, 1½m3, 2m3, 2½m3,
3m3. Ta transporta kualke otro material 
tambe. No duda, yama Pequeño: 696-
4571 anto preis Barata!

Bo wasmachine semi automatiko a 
daña? Tékniko Serio i Responsabel ta 
dreché pabo na bo kas i ku Garantia! 
No tin voorrijkosten! Tel: 697-9544.

Santu, piedra number 3/4/5, diabaas, koba 
beerput, koba i yena fundeshi, limpia, saka 
sushi tira’fó. Nos tin Bobcat ku su Basora 
pa bari + nos ta koba zwembad. BAAS 
Transport. Tuma kontakto: (+5999) 563-
5125/(+5999) 682-1026.

Pa tur trabou manera: kòrta palu grandi, 
chapi kurá, kòrta mata. Tur esaki na un 
Bon preis! Transport èts. Tel: 513-4795.

Servisio Profeshonal! Bon Servisio ku 
Rápides riba aparato elektriko manera: 
wasmachine, eiskast èts. Ta bende: 
eiskast f. 1200,= Gr. Side by Side, chikí f. 
450,=, mediano f. 650,=. Tel: 565-8225.

Best Repair Television! Nos ta drecha tur 
marka di televishon, LCD, Plasma, Smart, 
Led, Radio, Amplyfire. Nos ta buské 
te kaminda bo ta! Servisio Rápido i 
Profeshonal! Tel: 687-3377 9’or pa 6’or.

TA  BUSKA  KAS
Ta buska kas òf appartament pa hür. 
Mester tin 2 òf mas kamber. Ta buska un 
Snèk pa hür. Ta buska kas i tereno pa 
kumpra, erfpacht òf eigendom. Tel: 684-
9188.

TERENO
Te koop aangeboden terrein van 534m2 te 
Grote Berg. Vraagprijs: f. 115.000,=. Tel: 
515-4599.

TA BUSKA TRABOU

FIESTA

Un señora ta buska trabou di limpia kas, 
strika paña. Un hende Serio! Un Bon 
Trahadó ku Rèspèt i transport. Tel: 687-
2986.

Ta buska trabou di limpia kas, wak hende 
grandi tur dia. Laba, strika. Tel: 520-
7640/523-9598.

“De Fles” Night Club. A petishon di 
e Kombinashon. Djasabra 3 di yüni. 
Re� ection Night, ku Re� ection Band 
“The Sunshine Band” ku  e Famoso 
kantante Eithel Thodé i “Clarck & 
Sound” ku Edsel Clarck, 9-2’or. Entrada:
� . 15,=.

Djarason 24 mei. Homenahe na 
Richinel di Marchena i Paya di 
Brievengat. Sitio: Klup Union 
Boneriano. Orario: 8 pm te ku 2 
am. Musika: Super Perfekta, Sabor 
Original, DJ Achi. Entrada: 8pm pa 
9pm � . 15,=. Despues: � . 20,=.

Massajista Fisioterapeuta. Hace masaje 
Sirculatorio, cansancio muscula, relax, 
deportivo. Visitanos le gustará. Tel: 663-
0406.

Bo ta buskando un lugá privá, sentral, 
ambiente trankil pa tuma Masashi? 
Pasa serka nos Profeshonalnan pa tur 
tipo di Masashi ku Mannan Mágiko pa 
lòs strèss i doló. Yama nos na: 527-
7880.

Ahora puedes decir “Adios” al 
estres y dolor en el cuerpo. Con 
nuestra Masajes Profecional y Super 
Relajante! Por cita llama al: 674-1053 o 
693-9418, llama Ahora Mismo!

Masaje Completo de Relajación. Full 
Body. Sitio Privado, cita Previa. Tel: 
683-3968.

Masaje Completo Relajante, Full 
Body, Anti Stres. Citio Privado. Pide 
su cita: 660-8527.

Se hacen *Masajes Relajantes, 
Antiestres y Deportivos. Celular: 
+5999 692-0525.

MASASHI

Durante rueda di prensa 

minister-presidente Gilmar “Pik” Pisas a splika

Lo habri kaminda pa mas 
kompania chines tambe 

bin invertí na Kòrsou
WILLEMSTAD.- Minister-

presidente Gilmar “Pik” 
Pisas ayera durante un 
rueda di prensa a papia 
tokante su biahe na China. 
Pisas tabata presente 
den e e foro ‘Fortifiká 
koperashon internashonal 
i yuda konstruí e ‘Belt 
and Road’ pa un Desaroyo 
‘Win-Win’. Den kuadro 
di e foro tabatin tambe 
e konferensia finansiero 
‘E Promé Konferensia 
Internashonal Avansá 
tokante industria i finansa 
di ‘The Belt and Road’, 
ku respaldo di ‘Silk Road 
Planning Research Center’, 
‘International Cooperation 
C e n t e r ’  i  ‘ N a t i o n a l 
Development and Reform 
Commission’. E último 
aki ta e organisashon di 
gobièrnu chines enkargá ku 
maneho makroekonómiko di 
China i komo tal e ta hunga 
un ròl importante den e 
invershonnan internashonal 
di China. Tabatin vários 
representante di gobièrnu 
Chines presente na e 
konferensia aki. Pisas a 
establesé kontaktonan 
ku China Development 
Bank, kual ta e banko ku 
lo finansiá e invershon 
ku GZE lo hasi na Kòrsou. 
Por sierto, e banko aki tin 
mas ku 1 trilion dòler na 
su disposishon pa hasi 
invershon den eksterior. 

Pisas a splika ayera 
durante un rueda di prensa 
ku kompania estatal 
d i  China Guangdong 
Zhenrong Energy Company 
Ltd. (GZE) lo karga su 
invershon na Kòrsou e 
mes, sin kontribushon di 
Refineria di Kòrsou (RdK), 
ni di gobièrnu di Kòrsou 
i tampoko di gobièrnu di 
Ulanda. E invershon ku GZE 
ta hasi na Kòrsou, ta kai bou 
di e paraplü di e strategia 
di desaroyo di gobièrnu 
Chines One Belt One Road. 
Na su turno, esaki ta pone 
ku China Development 

Bank, kual ta e banko ku 
lo finansiá e invershon ku 
GZE lo hasi na Kòrsou, lo 
usa un tasa di interes hopi 
mas abou pa e fiansa ku e ta 
duna na GZE pa e proyekto. 
Konsekuentemente esaki 

lo benefisiá RdK i gobièrnu 
ya ku e hür ku RdK lo risibí 
di GZE lo ta mas atraktivo. 
Banda di tur esaki, e echo 
ku e proyekto ta kai bou di 

Sigui lesa pagina 39

e paraplü di One Belt One 
Road lo habri kaminda pa 
mas kompania estatal Chines 
tambe bin invertí na Kòrsou, 
loke gobièrnu lo pèrkurá 
pa resultá den mas kupo di 
trabou pa hendenan lokal. 
Den e Heads of Agreement 
ku gobièrnu i RdK a firma 
ku GZE tin pasahenan 
kaba inkluí ku lo garantisá 
mas aktividat laboral pa 
e trahadó lokal i aktividat 
empresarial pa negoshinan 
lokal. Pa e motibunan aki, 
Pisas a splika ku,  tabata di 
gran importansia ku Kòrsou 
tabata presente na Beijing 
durante di e konferensia 
internashonal ‘E Promé 
Konferensia Internashonal 
Avansá tokante industria 
i finansa di ‘The Belt and 
Road’. Kultura Chines ta 
respetá i duna hopi balor na 
relashon di hende pa hende, 
i tambe na relashon di 
pueblo pa pueblo. Na China 
a mira Kòrsou su bishita 
komo un refleho di boluntat 
i kompromiso pa fomentá 

Kontinuashon di pagina 38
Lo habri kaminda

i mantené e relashon ku 
tin ku GZE, despues ku 
aña pasá RdK i gobièrnu 
a firma e Memorandum 
of Understanding (MoU) 
i Heads of Agreement ku 
GZE. Ademas, den e aña aki, 
University of Curaçao (UoC) 
i despues PSB Bank tambe 

kada unu a firma MoU ku 
GZE. 

Na China Pisas tabatin 
tambe reunionnan ku alto 

representantenan di diferente 
kompania internashonal 
Chines, manera entre otro 
GZE mes i e kompania di 
ingenieria HQC ku a ehekutá 
proyektonan grandi na entre 
otro Panamá, Georgia, Costa 
Rica, Cuba i Venezuela. GZE 
lo bai traha ku e kompania 
HQC riba e proyekto di 
modernisashon di refineria, 
CRU i terminal di Bullenbaai. 
Pisas ta satisfecho ku e 
nivel haltísimo di ‘Corporate 
China’,  kual lo keda 
desplegá na Kòrsou tambe 
den e proyektonan ku den 
un futuro serkano lo mira 
lus di dia. E loke Pisas a 
eksperensiá na China a 
konvens’é ku e invershon 
di GZE tin benefisionan di 
tal magnitut pa Kòrsou, ku 
ta rekomendabel pa elevá 
e tópiko aki riba nivel di 
partidonan polítiko. E 
proyekto aki mester ta un 
tema na nivel nashonal, el a 
finalisá bisando.

M M Tuebleria yriam rading
Bo adrès pa fura muebles.
Tambe nos tin un surtido

di tela pa fura stoel
i tela pa kortina.

Winston Churchillweg 116
Tel.: 888-6690.

pa kumpra mariwana.
Un di e víktimanan 

propietario  di e restorant 
den Cole Bay a bisa ku un di 
e atrakadónan tabata papia 
ingles ku asento hamaikino, 
pero O.T.G. ta ninga esaki 
redondamente.

El a bisa korte ku e stèm 
di esun ku nan ta akus’é , ta 
mas bas ku esun di dje.

Fiskal a haña tur e 

Kontinuashon di pagina 10
Hòmber akusá di

11 akusashonnan di e 
atrakonan legalmente i 
konvinsentemente probá, i 
a demandá  e akusado na 
12 aña di prizòn.

Abogado Bommel a pidi 
pa apsolvé su kliente di tur 
kulpa. Segun e abogado 
su kliente a ninga tur e 
akusashonnan den su 
kontra i tambe  a ninga di 
ta den posishon di un arma 
di kandela.  

Korte lo dikta sentensia 
dia 8 di yüni próksimo.

i no a pant esaki. 
E kolega ta rekonosé 

tantu Brian komo Edienne 
riba e konfrontashon di 
potrèt. Pa loke ta trata e 
akusado Shurella Susanna 
korte ta konsider’é komo 

Kontinuashon di pagina 10
Akusadonan kaso

kómplise di e atrako mirando 
ku e tabata traha na porta di 
e resort, pero tambe a base 
di e deklarashonnan di e 
koleganan.

 A haña hopi plaka kèsh 
na euro den un kèts skondí 
na kas di e dama durante 
entrada hudisial. Giovanni 
ta keda akusá komo 

komplisé di e atrako.  
 E kaso lo keda presentá 

den korte di apelashon  
kaminda 3 hues lo bai husga 
kompletamente di nobo.

di nos e ta 

AGENDA
SOKUDI
Sosiedat kurasoleño di 
diabétiko, Schonegevel-
straat 21, telefon 888-
8844.

FUNDASHON FAMIA 
PLANEA
Kortijn 5, tel. 461-1323.

Klínika Cas Chikitu ka-
minda ta pisa yu. Enfer-
mera i dòkter djaweps 
atardi di 1’or pa 4’or. Fun-
dashon Lechi di Mama 
tel. 767-2289, 737-5023, 
767-9255 

Stichting Slachtofferhulp 
telefon 461-7575 òf 465-
7575.

WIJKVERPLEGING BAN-
DA ABOU Siberie kavel 

10-11, Tera Kòrá Plasa. 
Zùster na warda for di 5’or 
di atardi tel. 560-1760. Tur 
djarason konsultorio pa di-
abétiko di 9’or pa 11’or di 
mainta.

KRAAMKLINIEK  RIO CA-
NARIO
Schottegatweg Noord 43, 
tel. 869-2510/869-1838.

STICHTING NEUTRALE WI-
JKVERPLEGING, Bokaweg 
Kavel G24-26 tel. 869-
7103; faks. 869-2771enfer-
mera na warda 568-7525 
page 550-0941.

STICHTING V/H WIT GELE 
KRUIS VOOR THUISZORG
“PRINSES MARGRIET”
Sta. Maria 17, P.O. Box 
4886 Tel. 868-2344/868-
2947/868-2412/868-2574
Fax 868-1000, e-mail
thuiszorg@witgelekruis.

Com 
Zorgcentrale: tel 888-
8889
Fax 869-1966 na kan-
tooruren en in het week-
end tel 510-3661
Ouder- en Kinder zorg
C o n s u l t a t i e b u r e a u 
brievengat tel 737-
3584/737-1316

DIERENASIEL PARERA
Tel. 465-4300
 
SELIKOR
Despues di ora di trabou 
telefon 566-1635/465-
6474

TELEFON IMPORTANTE
POLIS I BRANTWER 911 
AMBULANS 912
WARDAKOSTA 913
Hospital 910
Atvènt 737-0611
GGD 432-5800
TDS 461-2666
Taksi 510-8294/520-8294
Telefon pa mucha i hóben 
918

BOTIKA NA WARDA:
Djaluna 29 mei  2017
PUNDA
Botika: Dominguito
Tel. 461-7988.

OTRABANDA
Botika: Palu Blanku
Tel. 869-7577.

2100

7396 8663 6478

0998  2230  7968

56920 95869 02827

95041 60500 47254

99007 34957 23930
96001 02788 59399

0426 2440 6584

7859 6807 8141

Djaluna 29 Mei 2017

* Sentro minimarket na Bou  
 Barber
* Wong Hing na Tera Cora
* Jen minimarket na Gato
* Toko Rimon na Jandoret
* Sta Maria minimarket na  
 Rooseveltweg
* Sta Rita minimarket na   
 Palu Blanku
* Suffi sant minimarket na  
 Suffi sant
* Fu-Hao skina Arnhem-  
 straat - Berg Altena
* B.L.V.D. Market Place na  
 Marten Luter King 
  Boulevar
* Gosie minimarket na 
 Gosieweg
* Bon Bini Supermerket na  
 Brievengat
* Thomas Minimarket na   
 Bonam
* Arco Iris na Abrahams
* Hung Lang na Cadushi
straat St. Rosa

Luga pa deposita 
formulario

18/5/1724/5/17
1669
6414
8200

21/5/17

7385
3958
9733

22/5/17

3121
2282
9178

5069
0720
4260

9498
4344
8896

6785
7060
1202

23/5/17

26/5/17

WILLEMSTAD.- Djasabra 
27 di mei 2017, alrededor 
di 19.35’or, polis durante 
nan patruya den Penstraat, 
direkshon di Mari Pampun a 
nota tres hòmber;  unu sintá 
na rant di un baki di mata i 
dos otro pará ta kombersá. 

Na momento ku e 
hòmbernan aki  a mira e 
agentenan mesora  dos 
di nan a kuminsá kana 
pa bandoná e sitio. E otro 
hòmber ku tabata sintá, 
a skonde un tas pretu di 
lomba den e baki di mata 
i kana bai for di e sitio. 
Mesora e agentenan a 
kontrolá  e hòmbernan aki, 
kaminda nan tabata sintá i 
den e  tas  ku un di nan a 
skonde den e baki di mata. 

Den e tas di lomba aki 
polis a haña i konfiská; Un 

Tres detenshon pa 
violashon di e Lei 

di Arma di Kandela
pistol pretu ‘Walther’ modèl 
P-5; Un saku di plèstik ku 
ta kontené 10 bala skèrpi 
di kaliber .38; I un karchi 
di identifikashon ku no 
ta pertenesé na niun di e 
sospechosonan. 

Po l i s  a  de t ené  e 
hòmbernan: J.S.M. nasé na 
Kòrsou di 23 aña di edat; 
J.L.G-C. nasé na República 
Dominicana di 24 aña di 
edat i R.R. nasé na St. 
Maarten di 25 aña di edat, 
pa violashon di e Lei di Arma 
di Kandela.  A presentá e 
sospechosonan dilanti un 
fiskal ouksiliar, despues di 
interogashon e hòmbernan 
J.L.G-C i R.R.  por a bai 
kas. Fiskal ouksiliar a 
ordená enkarselamentu di e 
sospechoso J.S.M.  pendiente 
mas investigashon.

WILLEMSTAD.- Loke 
ántes tabata e elegantísimo 
Kas di Gezaghebber di 
Kòrsou na  Landhuis 
Sòrsaka dia pa dia ta bai 
mas atras. EXTRA a spanta 
na momentu ku nos a tuma 
nota di e kondishon di e lugá 
den e fin di siman tras di 
lomba. For di pafó por a mira 
kon e lugá ta sigui deteriorá. 
Matanan a kuminsá tapa e 
murayanan, fèrf a kuminsá 
bai pa motibu di deterioro 
di e murayanan i na 
porta kaminda tabatin un 
bewaker ta sinta tambe por 
nota kon e lugá a bai atras. 
Ta realmente un tristesa pa 
mira kon un lugá kaminda 
nos dirigentenan máksimo 
a sinta durante hopi aña 
a bai asina atras. Es mas, 

Te awe no tin habitante

Strukturanan di Landhuis 
Sòrsaka ta sigui deteriorá

no ta masha kla kiko ta e 
perspektivanan pa futuro. 
Anke EXTRA no a drenta 
paden, fásilmente por a hasi 
esei konsiderando ku no tin 
vigilansia mas na e lugá. E 
edifisio ta para putri meskos 
ku esun na Concordiastraat, 
sede di Bestuurscollege ku 
no opstante tur promesa, 
ketu bai ta para ketu sin 
moveshon.

Na aprel 2014 EXTRA 
a skibi ku a hinka hopi 
sèn di remodelashon di 
e lugá. Hasta a traha un 
kushina ultramoderno 
kompletamente nobo loke 
a pone ku e gastunan 
di remodelashon tabata 
altísimo. E intenshon 
original tabata pa e futuro 
promé ministernan di 

Kòrsou, for di 10-10-10 bin 
ariba bai biba na e Landhuis 
aki. Den práktika esei no a 
resultá.

Na 2015 a bin e idea pa 
bende e lugá riba merkado 
lokal komo ku Gobièrnu 
mes no tabatin sufisiente 
medio pa sigui mantené e 
Landhuis. Minister di tempu 
ei Earl Balbiorda a anunsiá 
ku tabata trahando un 
“taxatie’rapport” pa asina 
buska un benta. Un di e 
kondishonnan di e benta 
tabata ku e lugá lo keda 
disponibel pa aktividatnan 
importante. 

A bin e remarke pa duna 
e Landhuis e kategoria 
di monumento protehá. 
Balborda a baha i no a tende 
nada mas.

Tabat in  tambe  un 
sugerensia di un eks-
parlamentario pa hasi e 
lugá un Sentro Médiko. 
Segun e eks-parlamentario 
un sentro médiko den e 

área aki por akomodá tur e 
míles di pashènt den e área 
di Bándariba. Te awe niun 
proposishon a kristalisá di 
manera ku e lugá ta sigui 
deteriorá bai.

E ta bai korte Superior

Shofùr no ta aseptá 
ku Polis a but’é pa 
papia na telefòn

WILLEMSTAD.-
Un shofùr ku a keda mal 

kontentu ku e sentensia di 
korte di promé instansia  
a bisa  ku e ta bai  korte 
superior. Esaki pa motibu 
ku el a keda para pa Polis  
i a haña but pa faha di 
seguridat i  tambe pa 
papiamentu na telefòn.

 E shofùr a bisa di ta 
aseptá ku e no tabatin 
faha bistí, pero pa loke 
ta trata papiamentu na 
telefòn si e no ta akseptá. 
Segun e shofùr ku el a saka 
e telefòn nèt for di den su 
banda pero ku nunka el a 

papia na esaki.  El a bisa 
di a  splika su banda na e 
agente Polisial di kual esaki 
a  dun’é un multa tòg. Fiskal 
a bisa  ku nan ta bai tras di 
e loke e vèrbalisante nan 
a skibi mirando ku nan a 
huramentá pa hasi e trabou 
aki.

 Mirando esaki e shofùr 
ta keda demandá pa but di 
faha di seguridat i tambe  pa 
papia na telefòn. 

E shofùr no a akseptá 
esaki i a bisa ku e lo bai 
korte di apelashon kaminda 
3 hues lo bai wak e kaso un 
biaha mas.

Mama i yu ku a agredí 
dentista awe den korte

WILLEMSTAD.- Korte di 
promé instansia lo kontinuá 
awe ku un kaso  di maltrato, 
kaminda dos dama ku ta 
mama i yu lo a agredí e 
dentista di fam Riley. 

 Esaki despues ku e  kaso 
a keda posponé pa motibu 
ku ámbos akusado no 
tabatin abogado. Ta trata 
di e damanan R.B.K. (37) 
i  S.T.K. (21) ku  ta keda 
akusá ku riba e  dia 29 di 
novèmber aña pasá nan lo 
mester a dal e dama dentista 
ariba menshoná  ku moketa, 
skòp, man i tambe a ranka 
su kabeinan. 

Ministerio Públiko ta 

akusá e akusadonan tambe 
di a  dal e víktima dentista 
su kabes vários bia riba flur.

 Tambe e  dama akusado  
ta keda akusá di a kue e 
dentista  choka di kual el a 
haña basta doló.

 Por último e akusadonan  
ta keda akusá ku riba e 
mesun fecha aki nan lo 
mester a kibra stul, baki, 
lampi i algun kos mas ku 
ta pertenesé na e víktima 
dentista.  Awe  e kaso 
lo wòrdu tratá den su 
kontenido kaminda ámbos 
akusado mester splika korte 
dikon Ministerio Públiko ta 
akusá nan di tal echo.

Gobièrnu a kumpli ku nan pago
Abogadonan prodeo di St.  

Maarten a pone fin na e wèlga
PHILIPSBURG.- Despues 

di tabata den wèlga pa 
mas ku un  luna largu, 
abogadonan pro deo na St. 
Maarten a pone un fin na 
esaki.

E bosero di e abogadonan 
pro deo mr. Geert Hatzmann, 
a bisa ku nan a para nan 
wèlga inmediatamente, 
despues ku nan a risibí nan 
pago manera nan wòrdu 
primintí.

E wèlga aki ku a keda 
organisá pa e  sekshon 
di defensa kriminal di 

St.  Maarten, a afektá un 
kantidat grandi di kasonan 
den korte di promé instansia 
i tambe korte di apelashon.

 

 E abogadonan prodeo 
a kuminsá ku e wèlga 
for di 19 di aprel, ora ku 
Gobièrnu a keda sin honrá  
nan e último set di pago di 
supsidio pa nan servisio,  
ora ku e sospechosonan ku 
keda detené i ku tin derechi 
riba un abogado no por paga 
esaki

Prosèsverbal  un bia mas a laga di deseá

Shofùr apsolv’é for di multa pa glas skur
WILLEMSTAD.- Glas skur 

ta keda  un problema den 
kasonan di infrakshon den 
tráfiko i un diskushon den 
nos komunidat. 

 Esaki pa motibu ku no 
tin un regla konkreto pa ku 
esaki.  Esaki tabata motibu 
ku un dama shofùr di fam 
G. mester a presentá dilanti 
hues pa e but ku el a risibí 

pa glas skur. Segun e dama e 
ta  reglando su papelnan pa 
e haña e pèrmit pa kore ku 
glas skur pa motibu ku e no 
por ku solo. 

  El a sigui bisa ku su 
kueru ta kambia di koló  
ora ku e keda hopi den solo. 
Segun e dama e polisnan ku 
a par’é  a bis’é ku su glas 
ta mas skur ku  normal pero 
ku na su opinion esaki no 
ta kuadra.   Fiskal a duna 
di konos’é  ku el a tuma 
nota riba  e prosèsverbal  ku 
e vèrbalisante   ku a traha 
esaki no a  motivá sufisiente 
kon skur e glas mester 
tabata.   Mirando esaki 
fiskal a bisa ku e ta apsolv’é 
e dama for di e multa. 

Hues a bai di akuerdo  i 
a bisa ku e tambe ta haña 
ku e prosèsverbal  tabata 
insufisiente  motivá . Pues e 
dama ta haña e asina yamá 
“ vrijspraak” pa ku e multa 
aki.

WILLEMSTAD.- Ayera 
durante di oranan di atardi 
outoridatnan di e tim di 
mantenshon i órden públiko 
a para un vehíkulo ku a 
kuminsá aktua sospechoso 
na momentu ku el a mira 
outoridatnan riba kaminda 
George Willems. 

Durante di  kóntról 
outoridatnan a deskubrí un 
Arma di kandela i tambe 
munishon den e vehíkulo 
manehá pa un homber ku 
tabata den kompania di un 
otro hende homber. 

Mesora outoridatnan 
a realisá detenshon di e 2 
hombernan aki i a bai Warda 
di Polis ku nan kaminda 
a presentá nan dilanti un 
fiskal ouksiliar ku a ordená 
nan enkarselashon pa mas 
investigashon.

                                                                            
I n f o r m a s h o n  n o 

konfirmá ku EXTRA ta 
dispone di dje ta indiká 
ku un dama lo mester a 
rekonosé e vehíkulo aki 
komo su vehíkulo ku a keda 
hòrta algun tempu pasa. 
Outoridatnan a informá 
e dama pa e yama Warda 
di Polis mayan pa atendé 
ku esun ku ta hasiendo 
investigashon relashoná ku 
e kaso aki.

Dos detenshon 
riba Kaminda 

Goerge Willems 


